
[An tiontú oifigiúil]

Acht	do	dhéanamh	socrú	chun	comhlacht	a	bhunú	ar	a	dtabharfar	an	Bord	Parúil,	nó,	
sa	Bhéarla,	 the Parole Board; do dhéanamh socrú maidir lena fheidhmeanna; do leasú 
achtacháin áirithe; agus do dhéanamh socrú i dtaobh nithe gaolmhara. [23 Iúil 2019]

Achtaítear ag an Oireachtas mar a leanas:

CUID 1

RéamhRáiteach agus gineaRálta

Gearrtheideal agus tosach feidhme

1.	 (1)	 Féadfar	an	tAcht	Parúil,	2019	a	ghairm	den	Acht	seo.

 (2) Tiocfaidh an tAcht seo i ngníomh cibé lá nó laethanta a shocrófar le hordú nó le 
horduithe	a	dhéanfaidh	an	tAire,	i	gcoitinne	nó	faoi	threoir	aon	chríoch	nó	foráil	áirithe,	
agus féadfar laethanta éagsúla a shocrú amhlaidh chun críoch éagsúil nó le haghaidh 
forálacha éagsúla.

Léiriú

2. (1) San Acht seo—

	 	 ciallaíonn	“Acht	1960”	an	tAcht	um	Dhlínse	Choiriúil,	1960;

	 	 ciallaíonn	“Acht	2001”	Acht	na	Leanaí,	2001;

	 	 ciallaíonn	 “Acht	 2005”	 an	 tAcht	 um	 Ghairmithe	 Sláinte	 agus	 Cúraim	 Shóisialaigh,	
2005;

	 	 ciallaíonn	“Acht	2006”	an	tAcht	um	an	Dlí	Coiriúil	(Gealtacht),	2006;

	 	 ciallaíonn	“Acht	2007”	Acht	na	Lia-Chleachtóirí,	2007;

  ciallaíonn “Acht 2010” an tAcht um Páirtnéireacht Shibhialta agus um Chearta agus 
Oibleagáidí	Áirithe	de	chuid	Comhchónaitheoirí,	2010;

  tá le “iarratas ar pharúl” an bhrí a shanntar dó le halt 26(3);

  ciallaíonn “Bord” an Bord Parúil a bhunaítear faoi alt 8(1);

	 	 tá	 le	 “príomhfheidhmeannach”,	 i	 ndáil	 leis	 an	mBord,	 an	 bhrí	 a	 shanntar	 dó	 le	 halt 
18(1);

	 	 ciallaíonn	“leanbh”,	seachas	sa	mhíniú	ar	dhuine	den	teaghlach,	duine	nach	bhfuil	18	
mbliana d’aois slánaithe aige nó aici;

  tá le “scoil coinneála leanaí” an bhrí atá le “scoil choinneála leanaí” in alt 3(1) d’Acht 
2001;

  ciallaíonn “páirtnéir sibhialta” duine atá i bpáirtnéireacht shibhialta nó i gcaidreamh 
dlíthiúil lena mbaineann alt 3 d’Acht 2010;

  ciallaíonn “comhchónaitheoir” comhchónaitheoir de réir bhrí alt 172(1) d’Acht 2010;

  tá le “lárionad sainainmnithe” an bhrí atá leis in alt 1 d’Acht 2006;

	 	 ciallaíonn	 “incháilithe	 le	 haghaidh	 parúil”,	 i	 ndáil	 le	 duine,	 incháilithe	 le	 haghaidh	
parúil de réir alt 24;

  ciallaíonn “lá bunaithe” an lá a cheapfar faoi alt 7;

	 	 ciallaíonn	“duine	den	teaghlach”,	i	ndáil	le	híospartach—

	 	 (a)	 céile,	páirtnéir	sibhialta	nó	comhchónaitheoir	de	chuid	an	íospartaigh,

	 	 (b)	 leanbh	nó	leasleanbh	de	chuid	an	íospartaigh,

	 	 (c)	 tuismitheoir	nó	seantuismitheoir	de	chuid	an	íospartaigh,

	 	 (d)	 deartháir,	 deirfiúr,	deartháir	 leasghaolmhar	nó	deirfiúr	 leasghaolmhar	de	 chuid	an	
íospartaigh,

	 	 (e)	 ua	nó	banua	de	chuid	an	íospartaigh,

	 	 (f)	 aintín,	uncail,	nia	nó	neacht	de	chuid	an	íospartaigh,	agus

  (g) aon duine eile—

	 	 	 (i)	 a	bhí	i	gcleithiúnas	ar	an	íospartach,	nó

   (ii) a measfaidh an Bord ina leith go raibh baint sách dlúth aige nó aici leis an 
íospartach chun gur cóir déileáil leis nó léi mar dhuine den teaghlach;

	 	 ciallaíonn	“gobharnóir”,	i	ndáil	le	príosún—

	 	 (a)	 gobharnóir	an	phríosúin,	nó

  (b) duine a mbeidh feidhmeanna ghobharnóir an phríosúin á gcomhlíonadh aige nó aici 
de thuras na huaire;

  ciallaíonn “Seirbhís Phríosúin na hÉireann” seirbhís príosún na Roinne Dlí agus Cirt 
agus	Comhionannais,	a	bhfuil	de	chúram	uirthi	príosúin	a	bhainistiú;

  ciallaíonn “ionadaí dlíthiúil” aturnae cleachtach nó abhcóide cleachtach;

  ciallaíonn “Aire” an tAire Dlí agus Cirt agus Comhionannais;

cd.1 a.2

  ciallaíonn “parúl” duine a mbeidh téarma príosúnachta á chur isteach aige nó aici a 
scaoileadh saor as príosún de bhun ordú parúil sula rachaidh an téarma sin in éag;

  ciallaíonn “iarratasóir ar pharúl” duine a mbeidh iarratas ar pharúl déanta aige nó aici;

  ciallaíonn “parúlaí” duine a ndéanfar ordú parúil ina thaobh nó ina taobh;

  tá le “ordú parúil” an bhrí a shanntar dó le halt 27(1);

  ciallaíonn “príosún” áit choimeádta arna riaradh ag an Aire nó thar ceann an Aire 
(seachas stáisiún Garda Síochána) agus folaíonn sé—

	 	 (a)	 áit	arna	soláthar	faoi	alt	2	d’Acht	na	bPríosún,	1970,	agus

	 	 (b)	 áit	arna	sonrú	faoi	alt	3	d’Acht	na	bPríosún,	1972;

	 	 ciallaíonn	“oifigeach	promhaidh”	duine	arna	cheapadh	nó	arna	ceapadh	ag	an	Aire	chun	
bheith	ina	oifigeach	promhaidh	nó	ina	hoifigeach	promhaidh;

	 	 ciallaíonn	 “Seirbhís	 Phromhaidh”	 na	 hoifigigh	 sin	 don	 Aire	 atá	 sannta	 chun	
feidhmeanna a chomhlíonadh sa chuid den Roinn Stáit a bhfuil an tAire freagrach aisti  
agus ar a dtugtar an t-ainm sin de ghnáth;

  ciallaíonn “lia-chleachtóir” lia-chleachtóir atá cláraithe de thuras na huaire i gclár na 
lia-chleachtóirí;

  ciallaíonn “síciatraí” lia-chleachtóir atá cláraithe de thuras na huaire sa Rannán 
Speisialtóirí de chlár na lia-chleachtóirí faoin speisialtacht liachta “Síciatracht” nó faoin 
speisialtacht liachta “Síciatracht Leanaí agus Inmheach”;

  ciallaíonn “síceolaí”—

	 	 (a)	 duine	a	chleachtann	sa	cháil	sin,

  (b) duine ag a bhfuil cáilíocht atá liostaithe os coinne ghairm an tsíceolaí sa tríú colún 
de	Sceideal	3	a	ghabhann	le	hAcht	2005	nó	cáilíocht	is	cáilíocht	chomhréire,	de	réir	
bhrí	alt	90	den	Acht	sin,	maidir	leis	an	gcáilíocht	sin,	agus

	 	 (c)	 tar	éis	an	clár	de	chomhaltaí	de	ghairm	an	tsíceolaí	a	bhunú	faoi	alt	36	d’Acht	2005,	
duine a bhfuil a ainm nó a hainm taifeadta de thuras na huaire sa chlár sin;

  ciallaíonn “clár na lia-chleachtóirí” clár na lia-chleachtóirí arna bhunú faoi alt 43 
d’Acht 2007;

	 	 ciallaíonn	“gobharnóir	iomchuí”,	i	ndáil	le	hiarratasóir	ar	pharúl	nó	parúlaí—

	 	 (a)	 i	gcás	go	mbeidh	an	 t-iarratasóir	ar	pharúl	nó	an	parúlaí,	de	 réir	mar	a	bheidh,	á	
choinneáil	nó	á	coinneáil	i	bpríosún,	gobharnóir	an	phríosúin	ina	mbeidh	sé	nó	sí	á	
choinneáil	nó	á	coinneáil	amhlaidh,

	 	 (b)	 i	 gcás	 go	mbeidh	 an	 t-iarratasóir	 ar	 pharúl	 nó	 an	 parúlaí,	 de	 réir	 mar	 a	 bheidh,	
scaoilte saor as príosún ar feadh tréimhse shealadach de réir treorú arna thabhairt ag 
an	Aire	faoi	alt	2	d’Acht	1960,	gobharnóir	an	phríosúin	as	a	mbeidh	sé	nó	sí	scaoilte	
saor	amhlaidh,	nó

	 	 (c)	 i	gcás	go	mbeidh	an	parúlaí	arna	scaoileadh	saor	as	príosún	ar	parúl,	gobharnóir	an	
phríosúin as a mbeidh sé nó sí scaoilte saor amhlaidh;

cd.1 a.2

	 	 ciallaíonn	“íospartach	iomchuí”,	i	ndáil	le	hiarratasóir	ar	pharúl	nó	parúlaí,	íospartach	
an chiona choiriúil arb ina leith a bheidh an phianbhreith phríosúnachta lena mbaineann 
an	 t-iarratas	 ar	 pharúl	 nó	 an	 t-ordú	 parúil,	 de	 réir	mar	 a	 bheidh,	 á	 cur	 isteach	 ag	 an	
iarratasóir	ar	pharúl	nó	ag	an	bparúlaí,	de	réir	mar	a	bheidh;

	 	 ciallaíonn	 “íospartach”	 duine	 nádúrtha	 a	 d’fhulaing	 díobháil,	 lena	 n-áirítear	 díobháil	
fhisiciúil,	 mheabhrach	 nó	 mhothúchánach	 nó	 caillteanas	 eacnamaíoch,	 ar	 chion	 ba	
chúis léi go díreach.

 (2) Faoi réir alt 3,	 déanfar	 tagairt	 d’íospartach	 san	 Acht	 seo,	 i	 gcás	 gur	 cion	 is	 cúis	
go	 díreach	 le	 bás	 íospartaigh,	 a	 fhorléiriú	 mar	 thagairt	 do	 dhuine	 den	 teaghlach	 ar	
choinníoll	 nach	mbeidh	 an	 duine	 lena	mbaineann	 den	 teaghlach	 cúisithe	 i	 gcion,	 nó	
nach	mbeidh	sé	nó	sí	faoi	imscrúdú	i	leith	cion,	i	dtaca	le	bás	an	íospartaigh.

 (3) San Acht seo—

  (a) déanfar tagairt do dhuine a mbeidh pianbhreith phríosúnachta á cur isteach aige nó 
aici a fhorléiriú mar thagairt a fholaíonn—

   (i) duine ar a ndearna cúirt pianbhreith choinneála a fhorchur nuair a bhí sé nó sí 
ina leanbh i gcás é nó í a bheith aistrithe chuig príosún chun a mbeidh fágtha 
den	phianbhreith	a	chur	isteach	de	réir	alt	155	d’Acht	2001,	agus

   (ii) duine a scaoilfear saor as príosún ar feadh tréimhse shealadach de réir treorú 
arna	thabhairt	ag	an	Aire	faoi	alt	2	d’Acht	1960,

   agus

	 	 (b)	 d’fhonn	 fad	 pianbhreithe	 príosúnachta,	 nó	 fad	 an	 chuid	 den	 phianbhreith	 sin	 a	
bheidh	curtha	isteach,	a	ríomh,	déanfar—

   (i) aon tréimhse choinneála a bheidh curtha isteach i scoil coinneála leanaí ag an 
duine i gcás go mbeidh sé nó sí aistrithe chuig príosún chun a mbeidh fágtha 
den	phianbhreith	a	chur	isteach	de	réir	alt	155	d’Acht	2001,

	 	 	(ii)	 aon	 am	 a	 bheidh	 caite	 i	 lárionad	 sainainmnithe,	 i	 gcás	 go	 mbeidh	 an	 duine	
aistrithe	chuig	an	lárionad	sainainmnithe	de	bhun	alt	15	d’Acht	2006,	le	linn	dó	
nó	di	an	phianbhreith	phríosúnachta	a	chur	isteach,	agus

   (iii) aon am a bheidh caite ag an duine agus é nó í scaoilte saor as príosún ar feadh 
tréimhse shealadach de réir treorú arna thabhairt ag an Aire faoi alt 2 d’Acht 
1960 le linn dó nó di an phianbhreith phríosúnachta a chur isteach seachas am a 
bheidh caite le linn dó nó di a bheith scaoilte saor amhlaidh i gcás go ndéanfar 
ré	phianbhreith	an	duine	a	fhionraí	de	bhun	alt	5	den	Acht	sin,

a fholú.

Daoine den teaghlach a ainmniú

3. I gcás gur cion is cúis go díreach le bás íospartaigh iomchuí agus go bhféachfaidh níos 
mó ná aon duine amháin de theaghlach an íospartaigh le haighneacht a dhéanamh chun 
an Bhoird de réir nósanna imeachta arna gcinneadh faoi alt 14,	féadfaidh	an	Bord	na	nithe	
seo a leanas a dhéanamh—

  (a) a iarraidh ar na daoine lena mbaineann den teaghlach duine den teaghlach a ainmniú 
chun	an	aighneacht	sin	a	dhéanamh,	nó

cd.1 a.2

  (b) i gcás nach féidir leis na daoine den teaghlach teacht ar chomhaontú i leith ainmniú 
faoi mhír (a),	 aon	 duine	 amháin	 nó	 níos	 mó	 den	 teaghlach	 a	 ainmniú	 chun	 an	
aighneacht	a	dhéanamh,	ag	féachaint	don	chéim	ghaoil	idir	na	daoine	den	teaghlach	
agus an t-íospartach.

Rialacháin

4.	 (1)	 Féadfaidh	an	tAire,	le	rialacháin,	foráil	a	dhéanamh	maidir	le	haon	ní	dá	dtagraítear	san	
Acht seo mar ní atá forordaithe nó le forordú.

	 (2)	 Gan	 dochar	 d’aon	 fhoráil	 den	 Acht	 seo,	 féadfaidh	 cibé	 forálacha	 teagmhasacha,	
forlíontacha agus iarmhartacha a bheith i rialacháin faoin alt seo is dóigh leis an Aire a 
bheith riachtanach nó fóirsteanach chun críocha na rialachán.

	 (3)	 Gach	rialachán	a	dhéanfaidh	an	tAire	faoin	Acht	seo,	leagfar	é	faoi	bhráid	gach	Tí	den	
Oireachtas	a	 luaithe	 is	 féidir	 tar	éis	a	dhéanta	agus,	má	dhéanann	ceachtar	Teach	acu	
sin,	laistigh	den	lá	is	fiche	a	shuífidh	an	Teach	sin	tar	éis	an	rialachán	a	leagan	faoina	
bhráid,	rún	a	rith	ag	neamhniú	an	rialacháin,	beidh	an	rialachán	ar	neamhní	dá	réir	sin,	
ach sin gan dochar do bhailíocht aon ní a rinneadh roimhe sin faoin rialachán.

Caiteachais

5.	 Déanfar	 na	 caiteachais	 a	 thabhóidh	 an	 tAire	 ag	 riaradh	 an	Achta	 seo	 a	 íoc,	 a	mhéid	 a	
cheadóidh	an	tAire	Caiteachais	Phoiblí	agus	Athchóirithe	é,	as	airgead	a	sholáthróidh	an	
tOireachtas.

Feidhm an Achta

6. (1) Ní dochar an tAcht seo do na nithe seo a leanas—

  (a) cumhacht an Aire treorú a thabhairt go ndéanfar duine a scaoileadh saor as príosún 
ar	feadh	tréimhse	shealadach	faoi	alt	2	d’Acht	1960,

  (b) an chumhacht chun pionós a iomalartú nó a loghadh faoi alt 23 den Acht um 
Cheartas	Choiriúil,	1951,	ná

  (c) rialacha nó cleachtas faoinar féidir le príosúnaigh loghadh pianbhreitheanna a 
thuilleamh	i	gcoitinne	trí	dhúthracht	nó	trí	dhea-iompar,

	 	 ná	aon	ní	a	dhéanfar	faoi	na	hailt	nó	faoi	na	rialacha	sin,	nó	de	réir	an	chleachtais	sin,	
de	réir	mar	a	bheidh,	cibé	acu	roimh	thosach	feidhme	an	ailt	seo	nó	dá	éis.

 (2) Ní bheidh feidhm ag an Acht seo maidir le príosúnaigh cháilitheacha de réir bhrí an 
Achta	um	Cheartas	Coiriúil	(Scaoileadh	Saor	Príosúnach),	1998.

CUID 2

an BoRd PaRúil

An lá bunaithe

7.	 Déanfaidh	an	tAire,	le	hordú,	lá	a	cheapadh	chun	bheith	ina	lá	bunaithe	chun	críocha	an	
Achta seo.

An Bord a bhunú

8.	 (1)	 An	 lá	 bunaithe,	 beidh	 arna	 bhunú	 comhlacht	 ar	 a	 dtabharfar	 an	 Bord	 Parúil	 nó,	 sa	
Bhéarla,	the Parole Board,	(dá	ngairtear	an	‘‘Bord’’	san	Acht	seo)	chun	na	feidhmeanna	
a shanntar dó leis an Acht seo a chomhlíonadh.

 (2) Beidh an Bord ina chomhlacht corpraithe ag a mbeidh comharbas suthain agus séala 
oifigiúil	agus	beidh	cumhacht	agartha	aige	agus	féadfar	é	a	agairt,	ina	ainm	corpraithe	
agus	 beidh	 cumhacht	 aige,	 le	 toiliú	 an	Aire	 agus	 an	Aire	 Caiteachais	 Phoiblí	 agus	
Athchóirithe,	talamh	nó	leas	i	dtalamh	a	fháil,	a	shealbhú	agus	a	dhiúscairt,	agus	aon	
mhaoin	eile	a	fháil,	a	shealbhú	agus	a	dhiúscairt.

 (3) Déanfar séala an Bhoird a fhíordheimhniú—

	 	 (a)	 le	sínithe	2	chomhalta	den	Bhord,	nó

  (b) le sínithe na beirte seo a leanas—

	 	 	 (i)	 comhalta	den	Bhord,	agus

   (ii) cibé comhalta d’fhoireann an Bhoird a bheidh údaraithe ag an mBord chun 
gníomhú chuige sin.

	 (4)	 Tabharfar	 aird	 bhreithiúnach	 ar	 shéala	 an	 Bhoird	 agus	 glacfar	 i	 bhfianaise	 aon	
doiciméad a airbheartóidh gur ionstraim é a rinne an Bord agus a bheith séalaithe le 
séala	 an	Bhoird	 agus	measfar	 gurb	 é	 an	 ionstraim	 sin	 é	 gan	 a	 thuilleadh	 cruthúnais,	
mura suífear a mhalairt.

Feidhmeanna an Bhoird

9. (1) I dteannta na bhfeidhmeanna eile a thugtar don Bhord leis an Acht seo—

  (a) déanfaidh sé faisnéis i ndáil lena fheidhmeanna a sholáthar do dhaoine a bhfuil 
pianbhreitheanna	 príosúnachta	 á	 gcur	 isteach	 acu,	 d’íospartaigh	 agus	 do	 dhaoine	
den	phobal,

  (b) déanfaidh sé faisnéis i ndáil lena fheidhmeanna a sholáthar don Aire agus moltaí a 
chur	faoi	bhráid	an	Aire,	ar	iarraidh	a	fháil	uaidh	nó	uaithi,	chun	cabhrú	leis	nó	léi	
beartas a bhaineann le daoine a scaoileadh saor as príosún ar parúl a chomhordú 
agus	a	dhéanamh,	agus

  (c) féadfaidh sé tionscadail taighde agus gníomhaíochtaí eile a bhaineann le daoine 
a	 scaoileadh	 saor	 as	 príosún	 ar	 parúl	 a	 ghabháil	 de	 láimh,	 a	 choimisiúnú	 nó	
cabhair	 a	 thabhairt	 maidir	 leo,	 is	 tionscadail	 taighde	 agus	 gníomhaíochtaí	 a	
fhéadfaidh,	 i	 dtuairim	 an	 Bhoird,	 cabhrú	 leis	 a	 fheidhmeanna	 a	 fheidhmiú,	 agus	
féadfaidh sé moltaí a chur faoi bhráid an Aire ag eascairt as na tionscadail nó as na 
gníomhaíochtaí sin.

	 (2)	 Faoi	réir	an	Achta	seo,	beidh	an	Bord	neamhspleách	i	bhfeidhmiú	a	fheidhmeanna.

	 (3)	 Maidir	 le	 haon	 fheidhm	 de	 chuid	 an	 Bhoird,	 féadfar	 í	 a	 chomhlíonadh	 tríd	 an	
bpríomhfheidhmeannach nó trí aon chomhalta d’fhoireann an Bhoird nó féadfaidh an 
príomhfheidhmeannach	nó	aon	chomhalta	d’fhoireann	an	Bhoird	í	a	chomhlíonadh,	is	
comhalta a bheidh údaraithe go cuí chuige sin ag an mBord.

cd.2

Comhaltas an Bhoird

10.	 (1)	 Faoi	réir	an	ailt	seo,	beidh	ar	an	mBord	cibé	comhaltaí	agus	cibé	líon	comhaltaí,	lena	
n-áirítear	an	cathaoirleach,	nach	lú	ná	12	nó	nach	mó	ná	15	a	líon,	de	réir	mar	is	cuí	leis	
an Aire.

 (2) Is é nó is í an tAire a cheapfaidh comhaltaí an Bhoird.

 (3) Maidir leis na daoine a cheapfar chun bheith ina gcomhaltaí den Bhord—

  (a) beidh aon duine amháin díobh—

	 	 	 (i)	 ina	 bhreitheamh	 nó	 ina	 breitheamh,	 nó	 ina	 bhreitheamh	 scortha	 nó	 ina	
breitheamh	 scortha,	 den	 Chúirt	 Chuarda,	 den	 Ard-Chúirt,	 den	 Chúirt	
Achomhairc	nó	den	Chúirt	Uachtarach,

	 	 	(ii)	 ina	abhcóide	cleachtach	nó	ina	habhcóide	cleachtach,	nó	ina	aturnae	cleachtach	
nó	ina	haturnae	cleachtach,	a	mbeidh	seasamh	10	mbliana	ar	a	laghad	aige	nó	
aici,	nó

   (iii) ina acadóir nó ina hacadóir dlí a mbeidh seasamh 10 mbliana ar a laghad aige 
nó aici agus a bheidh fostaithe sa cháil sin ar feadh tréimhse leanúnach 2 bhliain 
ar	a	laghad	díreach	roimh	cheapachán	den	sórt	sin,

	 	 	 a	bheidh	ainmnithe	ag	an	bPríomh-Bhreitheamh	lena	cheapadh	nó	lena	ceapadh,

  (b) beidh aon duine amháin díobh ina abhcóide cleachtach nó ina habhcóide 
cleachtach,	a	mbeidh	seasamh	5	bliana	ar	a	laghad	aige	nó	aici,	a	bheidh	ainmnithe	
ag	Ardchomhairle	Bharra	na	hÉireann	lena	cheapadh	nó	lena	ceapadh,

	 	 (c)	 beidh	aon	duine	amháin	díobh	 ina	aturnae	cleachtach	nó	 ina	haturnae	cleachtach,	
a	mbeidh	 seasamh	5	 bliana	 ar	 a	 laghad	 aige	 nó	 aici,	 a	 bheidh	 ainmnithe	 ag	Dlí-
Chumann	na	hÉireann	lena	cheapadh	nó	lena	ceapadh,

  (d) beidh beirt díobh ina síciatraithe a bheidh ainmnithe ag Coláiste Síciatraithe na 
hÉireann	lena	gceapadh,

  (e) beidh beirt díobh ina síceolaithe a bheidh ainmnithe ag Cumann Síceolaithe na 
hÉireann	lena	gceapadh,

  (f) beidh aon duine amháin díobh ina chomhalta nó ina comhalta d’fhoireann Sheirbhís 
Phríosúin na hÉireann a bheidh ainmnithe ag Ard-Stiúrthóir Sheirbhís Phríosúin na 
hÉireann,

	 	 (g)	 beidh	 aon	 duine	 amháin	 díobh	 ag	 fónamh	mar	 chomhalta	 den	Gharda	 Síochána,	
nach	ísle	céim	ná	ceannfort,	a	bheidh	ainmnithe	ag	Coimisinéir	an	Gharda	Síochána,

  (h) beidh aon duine amháin díobh ina chomhalta nó ina comhalta d’fhoireann na 
Seirbhíse	Promhaidh	a	bheidh	ainmnithe	ag	Stiúrthóir	na	Seirbhíse	Promhaidh,

  (i) beidh aon duine amháin díobh ina ionadaí nó ina hionadaí d’eagraíocht 
neamhrialtasach a dhéanann sainfheidhmiú ar bheith ag tacú le cearta daoine a 
bhfuil téarmaí príosúnachta á gcur isteach acu i bpríosúin nó ar choinníollacha a 
fheabhsú	i	bpríosúin,	agus

  (j) beidh ar an gcomhalta nó ar na comhaltaí a bheidh fágtha cibé duine nó daoine eile 
ag	a	mbeidh,	i	dtuairim	an	Aire,	taithí	agus	saineolas	leordhóthanach	maidir	le	nithe	

a	bhaineann	le	feidhmeanna	an	Bhoird	chun	a	chumasú	dó,	di	nó	dóibh	fónamh	go	
substaintiúil do chomhlíonadh éifeachtach na bhfeidhmeanna sin.

 (4) Maidir leis an duine a cheapfar mar chomhalta den Bhord de bhun ainmniúchán ón 
bPríomh-Bhreitheamh faoi fho-alt (3)(a), gníomhóidh sé nó sí mar chathaoirleach ar an 
mBord.

 (5) Le linn don Aire duine a cheapadh chun bheith ina chomhalta nó ina comhalta den 
Bhord,	déanfaidh	sé	nó	sí	a	dheimhniú	dó	féin	nó	di	féin,	maidir	leis	an	duine—

	 	 (a)	 go	bhfuil	eolas	agus	tuiscint	aige	nó	aici	ar	an	gcóras	ceartais	choiriúil,	agus

  (b) go bhfuil aige nó aici an ábaltacht chun measúnacht réasúnach agus chothrom a 
dhéanamh ar na nithe seo a leanas—

   (i) an priacal a d’fhéadfadh a bheith ann do shábháilteacht agus slándáil daoine den 
phobal dá scaoilfí saor ar parúl duine a bhfuil pianbhreith phríosúnachta á cur 
isteach	aige	nó	aici,

	 	 	(ii)	 a	mhéid	a	bheidh	duine	den	sórt	sin	athshlánaithe	agus,	dá	mba	rud	é	go	scaoilfí	
saor	ar	parúl	é	nó	í,	a	mhéid	a	bheadh	sé	nó	sí	ábalta	athlánpháirtiú	isteach	sa	
tsochaí,	agus

   (iii) an amhlaidh gur cuí sna himthosca go léir go scaoilfí duine den sórt sin saor ar 
parúl.

 (6) Le linn do dhuine nó do chomhlacht ainmniúcháin dá dtagraítear i bhfo-alt (3),	seachas	
an	Príomh-Bhreitheamh,	daoine	a	ainmniú	lena	gceapadh	faoin	alt	seo—

  (a) déanfaidh sé nó sí—

   (i) faoi réir fhomhír (ii),	 príomhainmnitheach	 ar	 de	 ghnéas	 amháin	 é	 nó	 í	 agus	
ainmnitheach	ionaid	ar	den	ghnéas	eile	é	nó	í	a	ainmniú,	agus

	 	 	(ii)	 i	gcás	Choláiste	Síciatraithe	na	hÉireann	nó	Chumann	Síceolaithe	na	hÉireann,	
más rud é go ndéanfar an bheirt chomhaltaí den Bhord a bheidh le hainmniú ag 
an gcomhlacht faoi fho-alt (3)(d) nó (e), de	réir	mar	a	bheidh,	a	ainmniú	an	tráth	
céanna,	aon	fhear	amháin	agus	aon	bhean	amháin	a	ainmniú,

   agus

  (b) déanfaidh sé nó sí a dheimhniú dó féin nó di féin go gcomhlíonann a ainmnithigh 
nó a hainmnithigh na critéir a shonraítear i bhfo-alt (5).

	 (7)	 Le	linn	don	Aire	comhaltaí	den	Bhord	a	cheapadh,	déanfaidh	sé	nó	sí—

  (a) aird a thabhairt ar an gcuspóir go mbeidh 6 chomhalta ar a laghad ann ar mná iad 
agus	go	mbeidh	6	chomhalta	ar	a	laghad	ann	ar	fir	iad,	agus

  (b) ainmnitheach ionaid dá dtagraítear i bhfo-alt (6)(a) a cheapadh seachas 
príomhainmnitheach	de	chuid	an	chomhlachta	ainmniúcháin	 lena	mbaineann,	ach	
sin sa chás amháin gur gá sin d’fhonn an cuspóir sin a bhaint amach.

 (8) San alt seo—

  ciallaíonn “Stiúrthóir na Seirbhíse Promhaidh” an duine arna cheapadh nó arna ceapadh 
ag an Aire chuig post Stiúrthóir na Seirbhíse Promhaidh;

  ciallaíonn “acadóir dlí” buanchomhalta d’fhoireann acadúil bunachais oideachais—

	 	 (a)	 a	mhúineann	ábhar	amháin	nó	níos	mó	i	réimse	an	dlí,	nó

	 	 (b)	 a	 dhéanann	 taighde,	 nó	 a	 dhéanann	 maoirsiú	 ar	 thaighde	 a	 dhéantar,	 in	 ábhar	
amháin	den	sórt	sin	nó	níos	mó,	cibé	acu	is	i	dteannta	dualgais	riaracháin	a	bheith	
á	gcomhall	aige	nó	aici	a	dhéantar	é	nó	nach	ea,	is	dualgais	riaracháin	is	iomchuí	
maidir	leis	an	múineadh,	an	taighde	nó	an	maoirsiú	sin;

  ciallaíonn “bunachas oideachais”—

	 	 (a)	 ollscoil	a	bhfuil	feidhm	ag	Acht	na	nOllscoileanna,	1997	maidir	léi,

	 	 (b)	 Cumann	Onórach	Óstaí	an	Rí,	nó

	 	 (c)	 Dlí-Chumann	na	hÉireann,

	 	 agus	 le	 linn	aon	 tréimhse	nach	mór	a	bheith	 fónta	ag	duine	mar	acadóir	dlí	 á	 ríomh,	
chun	 críocha	 an	 ailt	 seo,	 is	 leor	 an	 duine	 a	 bheith	 fostaithe	 go	 comhleanúnach	 ag	 2	
cheann nó níos mó d’aon cheann de na bunachais oideachais a luadh roimhe seo.

Téarma ceapacháin comhaltaí den Bhord

11. (1) Faoi réir an ailt seo agus alt 12,	 beidh	 comhalta	 den	Bhord	 i	 seilbh	 oifige	 ar	 feadh	
tréimhse 4 bliana ó dháta a cheaptha nó a ceaptha.

	 (2)	 (a)	 Maidir	 leis	na	comhaltaí	 a	chéadcheapfar	chun	bheith	 ina	gcomhaltaí	den	Bhord,	
seachas	an	cathaoirleach,	beidh	7	gcomhalta	díobh,	a	roghnóidh	an	cathaoirleach	trí	
chrannchur a dhéanamh ag cruinniú den Bhord a bheidh le tionól chun na críche sin 
a	luaithe	is	féidir	tar	éis	an	lae	bunaithe,	i	seilbh	oifige	ar	feadh	téarma	2	bhliain	ó	
dháta a gceaptha.

  (b) Féadfar comhalta den Bhord a roghnú mar dhuine de na 7 gcomhalta den Bhord 
dá dtagraítear i mír (a) d’ainneoin nach bhfuil sé nó sí i láthair ag an gcruinniú den 
Bhord dá dtagraítear sa mhír sin.

 (3) Íocfar le gach comhalta den Bhord cibé luach saothair (más ann) agus cibé liúntas i leith 
caiteachas	(más	ann)	a	chinnfidh	an	 tAire	ó	am	go	ham,	 le	 toiliú	an	Aire	Caiteachais	
Phoiblí agus Athchóirithe.

 (4) Faoi réir fho-alt (5),	beidh	comhalta	den	Bhord	a	rachaidh	a	théarma	nó	a	téarma	oifige	
in éag trí imeacht aimsire in-athcheaptha mar chomhalta den Bhord.

	 (5)	 Aon	chomhalta	den	Bhord	a	mbeidh	dhá	théarma	oifige	curtha	isteach	aige	nó	aici,	ní	
bheidh sé nó sí in-athcheaptha chun an Bhoird.

	 (6)	 (a)	 Más	 rud	 é	 go	 bhfaighidh	 comhalta	 den	Bhord	 bás,	 go	 n-éireoidh	 sé	 nó	 sí	 as,	 go	
scoirfidh	 sé	nó	 sí	 de	bheith	 cáilithe	 le	 haghaidh	oifige	 agus	go	 scoirfidh	 sé	nó	 sí	
de	bheith	 i	 seilbh	oifige	nó	go	gcuirfear	 as	oifig	é	nó	 í,	 féadfaidh	an	 tAire	duine	
a cheapadh chun bheith ina chomhalta nó ina comhalta den Bhord chun an 
corrfholúntas a tharlóidh amhlaidh a líonadh ar an modh céanna ar ar ceapadh an 
comhalta den Bhord ba chúis leis an gcorrfholúntas.

  (b) Beidh duine a cheapfar chun bheith ina chomhalta nó ina comhalta de bhun mhír 
(a)	i	seilbh	oifige	ar	feadh	na	tréimhse	sin	de	théarma	oifige	an	chomhalta,	ba	chúis	
leis	an	gcorrfholúntas	lena	mbaineann,	a	bheidh	gan	chaitheamh	ar	dháta	a	cheaptha	

nó	a	ceaptha	agus,	faoi	réir	fho-alt (5),	beidh	sé	nó	sí	in-athcheaptha	mar	chomhalta	
den Bhord ar dhul in éag don tréimhse sin.

	 	 (c)	 Maidir	 le	 téarma	 oifige	 den	 Bhord,	 dá	 fhad	 é,	 a	 eascróidh	 as	 ceapachán	 faoin	 
bhfo-alt	seo,	measfar	gur	téarma	oifige	chun	críocha	fho-alt (5) é.

Comhalta den Bhord d’éirí as oifig, a chur as oifig, a dhícháiliú chun oifig a shealbhú, a 
bheith neamh-incháilithe le haghaidh oifige, etc

12.	 (1)	 Féadfaidh	comhalta	den	Bhord	éirí	as	oifig	trí	fhógra	i	scríbhinn	i	dtaobh	é	nó	í	a	bheith	
ag éirí as a thabhairt don Aire agus beidh éifeacht leis an éirí as an lá ar a bhfaighidh an 
tAire an fógra.

	 (2)	 Féadfaidh	an	tAire,	aon	tráth,	comhalta	den	Bhord	a	chur	as	oifig	más	deimhin	leis	an	
Aire—

	 	 (a)	 go	bhfuil	 an	comhalta	 tagtha	chun	bheith	éagumasach,	de	dheasca	easláinte,	 ar	 a	
fheidhmeanna	nó	a	feidhmeanna	a	chomhlíonadh,

	 	 (b)	 gur	mhí-iompair	an	comhalta	é	féin	nó	í	féin	mar	a	bheidh	sonraithe,	nó

	 	 (c)	 gur	 dealraitheach	 don	 Aire	 gur	 gá	 an	 comhalta	 a	 chur	 as	 oifig	 chun	 go	
gcomhlíonfaidh an Bord a fheidhmeanna go héifeachtach.

	 (3)	 Más	rud	é	go	gcuirfear	comhalta	den	Bhord	as	oifig	de	réir	fho-alt (2),	soláthróidh	an	
tAire	ráiteas	don	chomhalta	i	dtaobh	na	gcúiseanna	gur	cuireadh	as	oifig	é	nó	í.

	 (4)	 Scoirfidh	comhalta	den	Bhord	de	bheith	cáilithe	le	haghaidh	oifige,	agus	scoirfidh	sé	nó	
sí	de	bheith	i	seilbh	oifige	mar	chomhalta	den	sórt	sin,	más	rud	é—

	 	 (a)	 go	gciontófar	é	nó	í,	ar	díotáil,	i	gcion,

	 	 (b)	 go	gciontófar	é	nó	í	i	gcion	lena	ngabhann	calaois	nó	mímhacántacht,

	 	 (c)	 go	mbeidh	dearbhú	faoi	alt	819	d’Acht	na	gCuideachtaí,	2014	déanta	ina	choinne	
nó ina coinne nó go measfar é nó í a bheith faoi réir dearbhú den sórt sin de bhua 
Chaibidil	5	de	Chuid	14	den	Acht	sin,	nó

	 	 (d)	 go	mbeidh	sé	nó	sí,	nó	go	measfar	é	nó	í	a	bheith,	faoi	réir	ordú	dícháiliúcháin	de	
réir	bhrí	Chaibidil	4	de	Chuid	14	d’Acht	na	gCuideachtaí,	2014	cibé	acu	de	bhua	na	
Caibidle sin nó aon fhoráil eile den Acht sin.

	 (5)	 Más	rud	é,	maidir	le	comhalta	den	Bhord—

	 	 (a)	 go	scoirfidh	sé	nó	sí	de	bheith	i	seilbh	oifig	nó	post	ar	dá	bua	nó	ar	dá	bhua	a	bhí	sé	
nó	sí	incháilithe	chun	bheith	ina	chomhalta	nó	ina	comhalta	den	Bhord,

	 	 (b)	 go	ndéanfar	é	nó	í	a	ainmniú	mar	chomhalta	de	Sheanad	Éireann,

  (c) go ndéanfar é nó í a thoghadh mar chomhalta de cheachtar Teach den Oireachtas nó 
chun	bheith	ina	chomhalta	nó	ina	comhalta	de	Pharlaimint	na	hEorpa,	nó

	 	 (d)	 go	measfar,	 de	 bhun	Chuid	XIII	 den	Dara	 Sceideal	 a	 ghabhann	 leis	 an	Acht	 um	
Thoghcháin	do	Pharlaimint	na	hEorpa,	1997,	é	nó	 í	a	bheith	 tofa	chun	bheith	 ina	
chomhalta	nó	ina	comhalta	de	Pharlaimint	na	hEorpa,

	 	 scoirfidh	sé	nó	sí	air	sin	de	bheith	ina	chomhalta	nó	ina	comhalta	den	Bhord.

 (6) Aon duine a bheidh de thuras na huaire—

	 	 (a)	 i	dteideal,	faoi	Bhuan-Orduithe	ceachtar	Tí	den	Oireachtas,	suí	sa	Teach	sin,	nó

	 	 (b)	 ina	chomhalta	nó	ina	comhalta	de	Pharlaimint	na	hEorpa,

	 	 beidh	 sé	 nó	 sí,	 fad	 a	 bheidh	 sé	 nó	 sí	 i	 dteideal	 amhlaidh	 nó	 ina	 chomhalta	 nó	 ina	
comhalta	den	sórt	sin,	de	réir	mar	a	bheidh,	dícháilithe	chun	bheith	ina	chomhalta	nó	
ina comhalta den Bhord.

Cumhachtaí an Bhoird

13. (1) Beidh ag an mBord na cumhachtaí sin go léir is gá nó is fóirsteanach chun críocha a 
fheidhmeanna,	lena	n-áirítear—

  (a) a threorú go ndéanfaidh cibé duine is cuí leis an mBord tuarascáil i scríbhinn a 
bhaineann	leis	an	duine	iomchuí	a	ullmhú,

  (b) i gcás go mbeidh breithniú á dhéanamh aige ar iarratas ar pharúl nó ar ordú parúil 
a	chúlghairm,	ionadaí	dlíthiúil	a	shannadh	don	duine	iomchuí	mura	mbeartaíonn	sé	
nó	sí	ionadaí	dlíthiúil	a	fhostú,

  (c) bualadh le duine iomchuí chun é nó í a chur faoi agallamh nó aighneachtaí ó bhéal a 
fháil	uaidh	nó	uaithi	nó	óna	ionadaí	dlíthiúil	nó	óna	hionadaí	dlíthiúil,

  (d) aighneachtaí i scríbhinn a fháil ó dhuine iomchuí nó óna ionadaí dlíthiúil nó óna 
hionadaí	dlíthiúil,

  (e) i gcás go mbeidh breithniú á dhéanamh aige ar iarratas ar pharúl nó ar ordú parúil 
a	chúlghairm,	ionadaí	dlíthiúil	a	shannadh	don	íospartach	iomchuí	i	gcás	gur	mian	
leis	 nó	 léi	 aighneachtaí	 a	 dhéanamh	 chun	 an	Bhoird,	mura	mbeartaíonn	 sé	 nó	 sí	
ionadaí	dlíthiúil	a	fhostú,

  (f) bualadh le híospartach iomchuí chun aighneachtaí ó bhéal a fháil uaidh nó uaithi nó 
óna	ionadaí	dlíthiúil	nó	óna	hionadaí	dlíthiúil,

  (g) aighneachtaí i scríbhinn a fháil ó íospartach iomchuí nó óna ionadaí dlíthiúil nó óna 
hionadaí	dlíthiúil,	agus

  (h) iarratas a dhéanamh chun na Seirbhíse Cúirteanna ar athscríbhinn d’éisteacht cúirte 
a tionóladh chun go ndéanfadh an chúirt pianbhreith a bhreithniú nó a fhorchur ar 
dhuine iomchuí.

 (2) Gan dochar do ghinearáltacht fho-alt (1)(a),	beidh	ag	an	mBord,	chun	iarratas	ar	pharúl	
a	bhreithniú,	coinníoll	a	bheidh	ag	gabháil	 le	hordú	parúil,	nó	an	dáta	scaoilte	saor	a	
shonraítear	 in	 ordú	 parúil,	 a	 athrú,	 nó	 chun	 ordú	 parúil	 a	 chúlghairm,	 an	 chumhacht	
chun a threorú go ndéanfaidh siad seo a leanas tuarascáil i scríbhinn i leith an duine 
iomchuí a ullmhú agus a thabhairt don Bhord nó go ndéanfar amhlaidh thar a gceann—

	 	 (a)	 Seirbhís	Phríosúin	na	hÉireann,

	 	 (b)	 i	gcás	iarratasóir	ar	pharúl,	an	duine	atá	i	bhfeighil	ceann	de	na	nithe	seo	a	leanas—

	 	 	 (i)	 lárionad	sainainmnithe,

	 	 	(ii)	 scoil	coinneála	leanaí,	nó

	 	 	(iii)	 aon	institiúid	seachas	príosún,

  ina mbeidh an t-iarratasóir ar pharúl á choinneáil nó á coinneáil le linn an téarma 
príosúnachta	arb	ina	leith	atá	sé	nó	sí	á	bhreithniú	nó	á	breithniú	i	gcomhair	parúil,

	 	 (c)	 an	tSeirbhís	Phromhaidh,

	 	 (d)	 Coimisinéir	an	Gharda	Síochána,

	 	 (e)	 síceolaí,

	 	 (f)	 duine	in	áit	lasmuigh	den	Stát	atá	i	dteideal,	faoi	dhlí	na	háite	sin,	an	tsíceolaíocht	a	
chleachtadh,

	 	 (g)	 síciatraí,

	 	 (h)	 duine	in	áit	lasmuigh	den	Stát	atá	i	dteideal,	faoi	dhlí	na	háite	sin,	an	mhíochaine	a	
chleachtadh	i	réimse	na	síciatrachta	nó	na	síciatrachta	leanaí	agus	inmheach,

	 	 (i)	 lia-chleachtóir,	nó

	 	 (j)	 duine	in	áit	lasmuigh	den	Stát	atá	i	dteideal,	faoi	dhlí	na	háite	sin,	an	mhíochaine	a	
chleachtadh.

	 (3)	 I	gcás	go	dtreoróidh	an	Bord	go	n-ullmhófar	tuarascáil	de	bhun	an	ailt	seo,	sonróidh	sé	
ina threorú na nithe a ndéileálfar leo sa tuarascáil i leith an duine iomchuí agus féadfar 
a áireamh ar na nithe sin aon cheann amháin nó níos mó díobh seo a leanas:

  (a) mionsonraí faoin bpianbhreith arna forchur ar an duine iomchuí agus an modh ar ar 
seirbheáladh í go dtí seo;

  (b) iompar an duine iomchuí;

  (c) i gcás iarratasóir ar pharúl—

	 	 	 (i)	 an	priacal	nó	an	dóchúlacht,	dá	scaoilfí	saor	ar	parúl	é	nó	í—

	 	 	 	 (I)	 go	ndéanfadh	sé	nó	sí	cion	coiriúil	eile,

    (II) go mainneodh sé nó sí déanamh de réir coinníollacha a ghabhann leis an ordú 
parúil,	nó

    (III) go mbeadh priacal míchuí ag baint leis nó léi do shábháilteacht agus slándáil 
daoine	den	phobal	(lena	n-áirítear	an	t-íospartach	iomchuí),

	 	 	(ii)	 a	mhéid	a	bheidh	an	duine	athshlánaithe	agus,	dá	mba	rud	é	go	scaoilfí	saor	ar	
parúl	é	nó	í,	a	mhéid	a	bheadh	sé	nó	sí	ábalta	athlánpháirtiú	isteach	sa	tsochaí,	
nó

   (iii) an amhlaidh gur cuí sna himthosca go léir go scaoilfí duine den sórt sin saor ar 
parúl;

  (d) cibé ní eile a mheasfaidh an Bord is gá chun cabhrú leis breithniú a dhéanamh ar an 
iarratas	ar	pharúl	nó	ar	an	ordú	parúil	a	athrú	nó	a	chúlghairm,	de	réir	mar	a	bheidh.

 (4) I gcás go dtreoróidh an Bord do dhuine nó do chomhlacht dá dtagraítear i mír (a),	(b),	
(c) nó (d) d’fho-alt (2)	tuarascáil	a	ullmhú	de	bhun	an	fho-ailt	sin,	déanfaidh	an	duine	

nó	an	comhlacht	dá	dtagraítear	sa	treorú,	a	mhéid	is	féidir,	an	tuarascáil	sin	a	ullmhú	
agus a thabhairt don Bhord a luaithe is indéanta.

 (5) I gcás go ndéanfaidh an Bord iarratas ar athscríbhinn d’éisteacht cúirte de bhun fho-alt 
(1)(h) chun	 na	 Seirbhíse	Cúirteanna,	 déanfaidh	 an	 tSeirbhís	Chúirteanna,	 a	mhéid	 is	
féidir,	cóip	den	athscríbhinn	a	sholáthar	don	Bhord	a	luaithe	is	indéanta.

	 (6)	 Féadfaidh	an	Bord	costais	 réasúnacha	duine,	dá	dtabharfar	 treorú	 tuarascáil	a	ullmhú	
faoin	alt	seo,	a	íoc	as	airgead	atá	faoina	réir	ag	an	mBord.

 (7) Maidir le cruinniú idir an Bord agus duine iomchuí—

	 	 (a)	 féadfar	é	a	sheoladh	i	cibé	áit	is	cuí	leis	an	mBord,	lena	n-áirítear,	i	gcás	go	mbeidh	
an	duine	á	choinneáil	nó	á	coinneáil	i	bpríosún,	sa	phríosún	sin,	agus

	 	 (b)	 féadfaidh	cibé	comhaltaí	den	Bhord,	nach	lú	ná	2	a	líon,	de	réir	mar	a	chinnfidh	an	
cathaoirleach,	dá	rogha	féin,	é	a	sheoladh.

 (8) Maidir le cruinniú idir an Bord agus íospartach iomchuí—

	 	 (a)	 féadfar	é	a	sheoladh	i	cibé	áit	is	cuí	leis	an	mBord,	agus

	 	 (b)	 féadfaidh	cibé	comhaltaí	den	Bhord,	nach	lú	ná	2	a	líon,	de	réir	mar	a	chinnfidh	an	
cathaoirleach,	dá	rogha	féin,	é	a	sheoladh.

 (9) San alt seo agus in alt 14,	ciallaíonn	“duine	iomchuí”—

	 	 (a)	 i	 gcás	 go	 mbeidh	 breithniú	 á	 dhéanamh	 ag	 an	 mBord	 ar	 iarratas	 ar	 pharúl,	 an	
t-iarratasóir	ar	pharúl	lena	mbaineann	an	t-iarratas,	nó

  (b) i gcás go mbeidh breithniú á dhéanamh ag an mBord ar choinníoll a bheidh ag 
gabháil	 le	 hordú	 parúil	 a	 athrú,	 nó	 ar	 an	 dáta	 scaoilte	 saor	 a	 shonraítear	 in	 ordú	
parúil	a	athrú,	nó	ar	ordú	parúil	a	chúlghairm,	an	parúlaí	lena	mbaineann	an	t-ordú.

Nósanna imeachta an Bhoird

14.	 (1)	 Faoi	 réir	 fhorálacha	 an	Achta	 seo,	 is	 é	nós	 imeachta	 an	Bhoird	 i	 ndáil	 le	 feidhmiú	a	
fheidhmeanna	 cibé	 nós	 imeachta	 a	 chinnfidh	 an	 Bord,	 agus	 déanfaidh	 an	 Bord,	 gan	
dochar	 do	 ghinearáltacht	 an	mhéid	 sin	 roimhe	 seo,	 foráil	 maidir	 leis	 an	méid	 seo	 a	
leanas:

	 	 (a)	 scéim	nó	scéimeanna	a	dhéanamh,	le	toiliú	an	Aire	agus	an	Aire	Caiteachais	Phoiblí	
agus	Athchóirithe,	chun	cúnamh	dlíthiúil	a	dheonú	dóibh	seo	a	leanas—

	 	 	 (i)	 iarratasóirí	ar	pharúl,

	 	 	(ii)	 parúlaithe,	agus

	 	 	(iii)	 íospartaigh	iomchuí	ar	mian	leo	aighneacht	a	dhéanamh	chun	an	Bhoird,

   chun go ndéanfaidh an Bord breithniú ar iarratas ar pharúl nó ar ordú parúil a 
chúlghairm;

  (b) cóip d’aon doiciméad arna thabhairt ag aon duine seachas an duine iomchuí (de 
réir bhrí alt 13(9))	don	Bhord,	 agus	 léiriú	 i	 scríbhinn	 i	dtaobh	cineál	 agus	 foinse	
aon fhaisnéise a bhaineann leis an ní ar thángthas air i gcúrsa an iarratais nó an 
bhreithnithe,	de	réir	mar	a	bheidh,	a	thabhairt	don	duine	iomchuí	agus	dá	ionadaí	

dlíthiúil	 nó	 dá	 hionadaí	 dlíthiúil,	 seachas	 i	 gcás	 go	mbeidh	 an	Bord	 den	 tuairim	
gurb ann d’imthosca eisceachtúla a fhágann nár ceart doiciméad nó léiriú den sórt 
sin,	de	réir	mar	a	bheidh,	a	thabhairt	amhlaidh;

  (c) a chumasú don duine iomchuí agus dá ionadaí dlíthiúil nó dá hionadaí dlíthiúil 
freastal ar chruinniú leis an mBord dá bhforáiltear faoi alt 13(1)(c);

  (d) a chumasú don duine iomchuí a chás nó a cás a chur i láthair an Bhoird i bpearsa nó 
trí ionadaí dlíthiúil;

  (e) na daoine a gceanglaítear fógra a thabhairt dóibh maidir le haon ghníomh arna 
dhéanamh	faoin	Acht	seo	agus	an	modh	ar	a	dtabharfar	fógra	dóibh	amhlaidh,	lena	
n-áirítear	 fógra	 a	 thabhairt	 don	 íospartach	 iomchuí	maidir	 le	 hiarratas	 ar	 pharúl,	
agus beidh san fhógra sin míniú ar an bpróiseas trína mbreithneoidh an Bord duine i 
gcomhair parúil agus mionsonraí faoin gcaoi ina bhféadfaidh an t-íospartach páirt a 
ghlacadh sa phróiseas sin;

	 	 (f)	 a	chumasú	don	íospartach	iomchuí	aighneachtaí	a	dhéanamh	chun	an	Bhoird,	cibé	
acu	i	bpearsa,	trína	ionadaí	dlíthiúil	nó	trína	hionadaí	dlíthiúil,	nó	i	scríbhinn—

   (i) i gcás go mbeidh breithniú á dhéanamh ag an mBord ar iarratas ar pharúl nó ar 
ordú	parúil	a	chúlghairm,	nó

	 	 	(ii)	 i	gcás	gur	cuí	 leis	an	mBord	é,	 i	gcás	go	mbeidh	breithniú	á	dhéanamh	ag	an	
mBord ar choinníoll a bheidh ag gabháil le hordú parúil a athrú nó ar an dáta 
scaoilte saor in ordú parúil a athrú;

  (g) a cheangal go dtabharfar cóip de dhréachtbhreith an Bhoird in iarratas ar pharúl don 
iarratasóir ar pharúl agus a chumasú dó nó di aighneachtaí i scríbhinn a dhéanamh 
maidir leis an dréacht sula dtabharfar chun críche é;

	 	 (h)	 na	tréimhsí	ama	a	shonrú	ar	 laistigh	díobh	a	dhéanfar	aon	ní	faoin	Acht	seo,	 lena	
n-áirítear an tréimhse ama ar laistigh di a dhéanfaidh an Bord cinneadh maidir le 
hiarratas ar pharúl;

	 	 (i)	 coinníollacha	 a	 shonrú,	 i	 gcás	 go	 measfaidh	 an	 Bord	 gur	 cuí	 é,	 a	 mbeidh	 na	
parúlaithe	go	léir,	nó	aicme	shonraithe	de	pharúlaithe,	faoina	réir;

	 	 (j)	 taifid	 staidrimh	 agus	 taifid	 eile	 a	 bhaineann	 leis	 an	 mBord	 d’fheidhmiú	 a	
fheidhmeanna a choimeád.

 (2) Le linn a nósanna imeachta faoi fho-alt (1)	a	chinneadh,	beidh	aird	ag	an	mBord	ar	an	
ngá atá aige a fheidhmeanna a fheidhmiú ar mhodh éifeachtach agus de réir nósanna 
imeachta córa.

	 (3)	 Foilseoidh	an	Bord	nósanna	imeachta	a	chinnfidh	sé	faoin	alt	seo	ar	cibé	modh	is	cuí	
leis.

Cruinnithe

15. (1) Tionólfaidh an Bord cibé cruinnithe agus cibé líon cruinnithe is gá chun a fheidhmeanna 
a chomhlíonadh go cuí.

 (2) 8 is córam do chruinniú den Bhord.

 (3) Ag cruinniú den Bhord—

	 	 (a)	 is	 é	 nó	 is	 í	 an	 cathaoirleach,	más	 rud	 é	 go	 bhfuil	 sé	 nó	 sí	 i	 láthair,	 a	 bheidh	 ina	
chathaoirleach	nó	ina	cathaoirleach	ar	an	gcruinniú,	agus

	 	 (b)	 mura	bhfuil,	agus	fad	nach	bhfuil,	an	cathaoirleach	i	láthair,	nó	más	rud	é	go	bhfuil	
oifig	an	chathaoirligh	folamh,	roghnóidh	na	comhaltaí	den	Bhord	atá	i	láthair	duine	
dá gcomhaltaí chun gníomhú mar chathaoirleach ar an gcruinniú.

	 (4)	 Beidh	vóta	ag	gach	comhalta	den	Bhord,	lena	n-áirítear	an	cathaoirleach,	atá	i	láthair	ag	
cruinniú den Bhord.

	 (5)	 Ag	cruinniú	den	Bhord,	cinnfear	aon	cheist	ar	gá	vótáil	 ina	leith	le	tromlach	de	vótaí	
chomhaltaí	an	Bhoird	atá	i	 láthair	agus	a	vótálfaidh	ar	an	gceist	agus,	 i	gcás	na	vótaí	
a	bheith	roinnte	go	cothrom,	beidh	an	dara	vóta	agus	vóta	réitigh	ag	cathaoirleach	an	
chruinnithe.

 (6) Faoi réir fho-alt (2),	féadfaidh	an	Bord	gníomhú	d’ainneoin	folúntas	amháin	nó	níos	mó	
i measc a chomhaltaí.

Dliteanas an Bhoird agus an phríomhfheidhmeannaigh

16. Maidir leo seo a leanas—

	 	 (a)	 an	Bord,	comhalta	nó	iarchomhalta	den	Bhord,	nó

	 	 (b)	 an	príomhfheidhmeannach	nó	iar-phríomhfheidhmeannach,

  ní bheidh sé nó sí faoi dhliteanas maidir le damáistí i leith aon ghníomh a rinne sé nó sí 
nó	a	d’fhág	sé	nó	sí	gan	déanamh	i	gcomhlíonadh,	nó	i	gcomhlíonadh	airbheartaithe,	a	
fheidhmeanna	nó	a	feidhmeanna	faoin	Acht	seo,	mura	rud	é	gur	de	mheon	mímhacánta	
a rinneadh an gníomh nó an neamhghníomh lena mbaineann.

Foireann an Bhoird

17.	 (1)	 Féadfaidh	 an	 tAire	 cibé	 oifigigh,	 agus	 cibé	 líon	 oifigeach,	 dá	 chuid	 nó	 dá	 cuid	 a	
chinnfidh	sé	nó	sí	a	cheapadh	chun	bheith	ina	gcomhaltaí	d’fhoireann	an	Bhoird.

 (2) Is é a bheidh i dtéarmaí agus i gcoinníollacha seirbhíse comhalta d’fhoireann an Bhoird 
na	téarmaí	agus	na	coinníollacha	sin	a	chinnfidh	an	tAire	ó	am	go	ham	le	ceadú	an	Aire	
Caiteachais Phoiblí agus Athchóirithe.

 (3) Íocfaidh an tAire le comhaltaí fhoireann an Choimisiúin cibé luach saothair agus 
liúntais	a	chinnfidh	an	 tAire	ó	am	go	ham,	 le	 toiliú	an	Aire	Caiteachais	Phoiblí	agus	
Athchóirithe.

 (4) Is faoi threorú agus faoi rialú an phríomhfheidhmeannaigh a chomhlíonfaidh comhaltaí 
fhoireann an Bhoird a bhfeidhmeanna.

 (5) Beidh ceapacháin faoin alt seo faoi réir an Achta um Bainistíocht na Seirbhíse Poiblí 
(Earcaíocht	agus	Ceapacháin),	2004	agus	Achtanna	Rialaithe	na	Státseirbhíse,	1956	go	
2005.

Príomhfheidhmeannach an Bhoird

18.	 (1)	 Beidh	 príomh-oifigeach	 feidhmiúcháin	 ar	 an	 mBord	 (dá	 ngairtear	 an	
“príomhfheidhmeannach”	san	Acht	seo)	a	cheapfaidh	an	Bord,	faoi	réir	fho-ailt (2) agus 
(3),	le	toiliú	an	Aire	agus	an	Aire	Caiteachais	Phoiblí	agus	Athchóirithe.

	 (2)	 Féadfaidh	 an	 tAire,	 roimh	 an	 lá	 bunaithe,	 duine	 a	 shainainmniú	 chun	 a	 cheaptha	 nó	
chun a ceaptha ina chéad nó ina céad phríomhfheidhmeannach ar an mBord.

	 (3)	 Más	rud	é,	díreach	roimh	an	lá	bunaithe,	go	mbeidh	duine	arna	shainainmniú	nó	arna	
sainainmniú ag an Aire faoi fho-alt (2),	ceapfaidh	an	Bord	an	duine	sin	chun	bheith	ina	
chéad nó ina céad phríomhfheidhmeannach.

	 (4)	 Beidh	an	príomhfheidhmeannach	i	seilbh	oifige	faoi	chonradh	scríofa	seirbhíse	ar	feadh	
cibé	tréimhse,	nach	faide	ná	5	bliana,	a	bheidh	sonraithe	sa	chonradh	agus	faoi	réir	cibé	
téarmaí agus coinníollacha (lena n-áirítear téarmaí agus coinníollacha a bhaineann le 
luach	saothair)	a	bheidh	sonraithe	sa	chonradh,	de	réir	mar	a	chinnfidh	an	Bord	le	ceadú	
an Aire agus an Aire Caiteachais Phoiblí agus Athchóirithe.

 (5) Féadfar conradh dá dtagraítear i bhfo-alt (4),	de	rogha	an	Bhoird	agus	le	toiliú	an	Aire,	
a athnuachan ar choinníoll nach faide ná 10 mbliana comhiomlán na dtréimhsí ar ar a 
bhfeadh	a	bheidh	an	príomhfheidhmeannach	i	seilbh	oifige	faoi.

 (6) Maidir leis an bpríomhfheidhmeannach—

	 	 (a)	 déanfaidh	sé	nó	sí	beartais,	nósanna	imeachta	agus	breitheanna	an	Bhoird	a	chur	i	
ngníomh,

	 	 (b)	 déanfaidh	sé	nó	sí	foireann,	riarachán	agus	gnó	an	Bhoird	a	bhainistiú	agus	a	rialú	i	
gcoitinne,

  (c) beidh sé nó sí freagrach don Bhord as a fheidhmeanna nó a feidhmeanna a 
chomhlíonadh,	agus

  (d) comhlíonfaidh sé nó sí cibé feidhmeanna eile (más ann) a cheanglóidh an Bord air 
nó uirthi a chomhlíonadh nó a údarófar faoin Acht seo.

	 (7)	 Féadfaidh	 an	Bord,	 le	 toiliú	 an	Aire,	 an	 príomhfheidhmeannach	 a	 chur	 as	 oifig	 nó	 a	
chur	ar	fionraí	ó	oifig	ar	chúiseanna	sonraithe.

 (8) Ní bheidh an príomhfheidhmeannach ina chomhalta nó ina comhalta den Bhord ach 
féadfaidh	sé	nó	sí,	de	réir	nósanna	imeachta	a	chinnfidh	an	Bord,	freastal	ar	chruinnithe	
den Bhord agus beidh sé nó sí i dteideal labhairt agus comhairle a thabhairt ag 
cruinnithe den sórt sin.

	 (9)	 Déanfaidh	an	príomhfheidhmeannach	cibé	faisnéis,	lena	n-áirítear	faisnéis	airgeadais,	a	
sholáthar	don	Bhord	i	leith	chomhlíonadh	fheidhmeanna	an	phríomhfheidhmeannaigh,	
de réir mar a cheanglóidh an Bord.

	 (10)	 Ní	bheidh	an	príomhfheidhmeannach	i	seilbh	aon	oifig	eile	ná	aon	phost	eile	a	mbeidh	
luach	saothair	iníoctha	ina	leith,	ná	ní	dhéanfaidh	sé	nó	sí	aon	ghnó,	trádáil	ná	gairm	a	
sheoladh,	gan	toiliú	an	Bhoird	arna	thabhairt	le	ceadú	an	Aire.

	 (11)	 Féadfar	 cibé	 feidhmeanna	 d’fheidhmeanna	 an	 phríomhfheidhmeannaigh,	 a	 shonróidh	
an	 príomhfheidhmeannach,	 le	 toiliú	 an	 Bhoird,	 a	 tharmligean	 chuig	 cibé	 comhalta	
nó comhaltaí d’fhoireann an Bhoird a údaróidh an príomhfheidhmeannach chun na 

críche	 sin,	 agus	 beidh	 an	 comhalta	 foirne	 sin	 nó	 na	 comhaltaí	 foirne	 sin	 cuntasach	
don phríomhfheidhmeannach i gcomhlíonadh na bhfeidhmeanna arna dtarmligean 
amhlaidh.

 (12) Beidh an príomhfheidhmeannach cuntasach don Bhord maidir le feidhmeanna arna 
dtarmligean aige nó aici de réir fho-alt (11) a chomhlíonadh.

	 (13)	 Más	rud	é,	maidir	leis	an	bpríomhfheidhmeannach—

	 	 (a)	 go	bhfaighidh	sé	nó	sí	bás,	go	n-éireoidh	sé	nó	sí	as	oifig,	go	dtiocfaidh	sé	nó	sí	
chun	bheith	dícháilithe	chun	oifig	a	shealbhú	nó	go	gcuirfear	as	oifig	é	nó	í,	nó

	 	 (b)	 nach	mbeidh	sé	nó	sí	ar	aon	chúis	in	ann,	go	sealadach,	leanúint	dá	fheidhmeanna	
nó	dá	feidhmeanna	a	chomhlíonadh,

  féadfaidh an Bord cibé comhalta nó comhaltaí d’fhoireann an Bhoird is cuí leis a 
shainainmniú chun feidhmeanna an phríomhfheidhmeannaigh a chomhlíonadh go dtí—

   (i) sna himthosca a luaitear i mír (a),	go	gceapfar	príomhfheidhmeannach	nua	de	
réir	an	ailt	seo,

   (ii) sna himthosca a luaitear i mír (b),	go	mbeidh	an	príomhfheidhmeannach	in	ann	
athchromadh	ar	a	fheidhmeanna	nó	a	feidhmeanna	a	chomhlíonadh,	nó

   (iii) go dtabharfaidh an Bord breith chun sainainmniúchán arna dhéanamh faoin 
bhfo-alt seo a chúlghairm nó a athrú.

Aoisliúntas

19.	 (1)	 Féadfaidh	an	Bord,	 le	ceadú	an	Aire	Caiteachais	Phoiblí	agus	Athchóirithe,	scéim	nó	
scéimeanna	a	dhéanamh	chun	sochair	aoisliúntais	a	dheonú	d’aon	duine,	nó	i	leith	aon	
duine,	 a	 cheapfar	 ina	 phríomhfheidhmeannach	 nó	 ina	 príomhfheidhmeannach	 nach	
dtiocfaidh chun bheith ina chomhalta nó ina comhalta den Scéim Pinsean Seirbhíse 
Poiblí Aonair.

 (2) Socrófar le scéim faoin alt seo an tráth scoir agus na coinníollacha scoir do na daoine 
go léir a mbeidh sochair aoisliúntais iníoctha leo nó ina leith faoin scéim nó faoi na 
scéimeanna agus féadfar tráthanna éagsúla agus coinníollacha éagsúla a shocrú i leith 
aicmí éagsúla daoine.

	 (3)	 Féadfaidh	 an	Bord,	 le	 ceadú	 an	Aire	Caiteachais	 Phoiblí	 agus	Athchóirithe,	 scéim	 a	
dhéanamh	lena	leasaítear	scéim	faoin	alt	seo,	lena	n-áirítear	scéim	faoin	bhfo-alt	seo.

	 (4)	 Déanfaidh	 an	Bord	 scéim	 faoin	 alt	 seo,	má	 cheadaíonn	 an	 tAire	Caiteachais	 Phoiblí	
agus	Athchóirithe	í,	a	chur	i	gcrích	de	réir	a	téarmaí.

	 (5)	 Má	eascraíonn	aon	díospóid	maidir	le	héileamh	aon	duine	ar	aon	sochar	aoisliúntais,	nó	
maidir	le	méid	aon	sochair	aoisliúntais,	is	iníoctha	de	bhun	scéim	nó	scéimeanna	faoin	
alt	seo,	cuirfear	an	díospóid	sin	faoi	bhráid	an	Aire	agus	tarchuirfidh	an	tAire	í	chun	an	
Aire	Caiteachais	Phoiblí	agus	Athchóirithe,	agus	is	breith	chríochnaitheach	a	bheidh	i	
mbreith an Aire Caiteachais Phoiblí agus Athchóirithe.

	 (6)	 Ní	 dhéanfaidh	 an	Bord	 aon	 sochair	 aoisliúntais	 a	 dheonú	 do	 dhuine,	 nó	 ina	 leith,	 ar	
scor	 dó	 nó	 di	 de	 bheith	 ina	 phríomhfheidhmeannach	 nó	 ina	 príomhfheidhmeannach,	
ach amháin—

	 	 (a)	 de	réir	scéim	nó	scéimeanna	faoin	alt	seo,	nó

  (b) le ceadú an Aire Caiteachais Phoiblí agus Athchóirithe.

 (7) Déanfar scéim faoin alt seo a leagan faoi bhráid gach Tí den Oireachtas a luaithe is 
féidir	 tar	éis	a	déanta	agus,	má	dhéanann	ceachtar	Teach	acu	sin,	 laistigh	den	21	lá	a	
shuífidh	an	Teach	sin	tar	éis	an	scéim	a	leagan	faoina	bhráid,	rún	a	rith	ag	neamhniú	na	
scéime,	beidh	an	scéim	ar	neamhní	dá	réir	sin,	ach	sin	gan	dochar	do	bhailíocht	aon	ní	a	
rinneadh roimhe sin faoin scéim.

 (8) Beidh feidhm ag fo-alt (7),	fairis	na	modhnuithe	go	léir	is	gá,	maidir	le	leasú	ar	scéim	
faoin alt seo mar atá feidhm aige maidir le scéim faoin alt seo.

 (9) San alt seo—

	 	 folaíonn	“lena	leasaítear”,	i	ndáil	le	scéim	faoin	alt	seo,	an	scéim	a	chúlghairm;

	 	 ciallaíonn	 “sochar	 aoisliúntais”	 aon	 phinsean,	 aisce	 nó	 liúntas	 eile	 is	 iníoctha	 le	
duine,	nó	i	leith	duine,	ar	scor	dó	nó	di	de	bheith	ina	phríomhfheidhmeannach	nó	ina	
príomhfheidhmeannach.

Cuntais agus iniúchadh

20.	 (1)	 Coimeádfaidh	 an	 príomhfheidhmeannach,	 faoi	 threorú	 an	 Bhoird,	 i	 cibé	 foirm	 agus	
i	 leith	cibé	 tréimhsí	cuntasaíochta	a	cheadóidh	an	 tAire,	 le	 toiliú	an	Aire	Caiteachais	
Phoiblí	 agus	 Athchóirithe,	 na	 cuntais	 go	 léir	 is	 cuí	 agus	 is	 gnách	 ar	 an	 airgead	 a	
gheobhaidh	agus	a	chaithfidh	an	Bord,	lena	n-áirítear	cuntas	ioncaim	agus	caiteachais	
agus clár comhardaithe.

	 (2)	 Déanfaidh	an	Bord	a	chuntais	a	cheadú	a	luaithe	is	indéanta,	ach	tráth	nach	déanaí	ná	
3	 mhí	 tar	 éis	 dheireadh	 na	 tréimhse	 cuntasaíochta	 lena	 mbaineann	 na	 cuntais,	 agus	
cuirfidh	 an	 Bord	 na	 cuntais	 faoi	 bhráid	 an	 Ard-Reachtaire	 Cuntas	 agus	 Ciste	 lena	
n-iniúchadh.

 (3) Déanfar cóip de na cuntais agus de thuarascáil an Ard-Reachtaire Cuntas agus Ciste ar 
na	cuntais	a	thíolacadh	don	Bhord	agus	don	Aire	a	luaithe	is	indéanta,	agus	cuirfidh	an	
tAire faoi deara cóip de na cuntais agus den tuarascáil a leagan faoi bhráid gach Tí den 
Oireachtas.

Cuntasacht an phríomhfheidhmeannaigh don Choiste um Chuntais Phoiblí

21.	 (1)	 Déanfaidh	 an	 príomhfheidhmeannach,	 aon	 uair	 a	 cheanglóidh	 an	 Coiste	 de	 Dháil	
Éireann,	 arna	bhunú	 faoi	Bhuan-Orduithe	Dháil	Éireann	 chun	 scrúdú	 a	 dhéanamh	ar	
na cuntais leithreasa agus ar thuarascálacha an Ard-Reachtaire Cuntas agus Ciste agus 
chun	 tuarascáil	 a	 thabhairt	 do	Dháil	 Éireann	 ar	 an	 gcéanna,	 air	 nó	 uirthi	 i	 scríbhinn	
déanamh	 amhlaidh,	 fianaise	 a	 thabhairt	 don	 Choiste	 sin	 maidir	 leis	 na	 nithe	 seo	 a	
leanas—

	 	 (a)	 barainneacht	agus	éifeachtúlacht	an	Bhoird	i	dtaca	le	húsáid	a	chuid	acmhainní,

	 	 (b)	 na	 córais,	 na	 nósanna	 imeachta	 agus	 na	 cleachtais	 a	 úsáideann	 an	 Bord	 chun	
éifeachtacht	a	chuid	oibríochtaí	a	mheas,	agus

  (c) aon ní a dhéanann difear don Bhord agus dá dtagraítear i dtuarascáil speisialta ón 
Ard-Reachtaire Cuntas agus Ciste faoi alt 11(2) d’Acht an Ard-Reachtaire Cuntas 

agus	Ciste	(Leasú),	1993	nó	in	aon	tuarascáil	eile	ón	Ard-Reachtaire	Cuntas	agus	
Ciste (sa mhéid go mbaineann sé le ní a shonraítear i mír (a) nó (b)) a leagtar faoi 
bhráid Dháil Éireann.

	 (2)	 Le	linn	dó	nó	di	a	dhualgais	nó	a	dualgais	a	chomhlíonadh	faoin	alt	seo,	ní	dhéanfaidh	
an príomhfheidhmeannach ceist a chur ná tuairim a nochtadh i dtaobh tuillteanas aon 
bheartais de chuid an Rialtais nó de chuid Aire den Rialtas ná i dtaobh tuillteanais 
cuspóirí beartais den sórt sin.

Cuntasacht an phríomhfheidhmeannaigh do Choistí Oireachtais eile

22.	 (1)	 San	alt	seo,	ciallaíonn	“Coiste”	Coiste	arna	cheapadh	ag	ceachtar	Teach	den	Oireachtas	
nó	ag	dhá	Theach	an	Oireachtais	i	gcomhar,	seachas—

  (a) an Coiste dá dtagraítear in alt 21,

  (b) an Coiste um Leasanna Chomhaltaí Dháil Éireann nó an Coiste um Leasanna 
Chomhaltaí	Sheanad	Éireann,	nó

  (c) fochoiste de choiste dá dtagraítear i mír (a) nó (b).

 (2) Faoi réir fho-alt (3),	 freastalóidh	 an	 príomhfheidhmeannach	 os	 comhair	 Coiste,	 ar	
iarraidh	uaidh	i	scríbhinn,	chun	cuntas	a	thabhairt	ar	riarachán	ginearálta	an	Bhoird.

 (3) Ní cheanglófar ar an bpríomhfheidhmeannach cuntas a thabhairt os comhair Coiste ar 
aon	ní	atá,	a	bhí	nó	a	fhéadfaidh	a	bheith	sa	todhchaí,	ina	ábhar	d’imeachtaí	os	comhair	
cúirt nó binse sa Stát.

 (4) I gcás go mbeidh an príomhfheidhmeannach den tuairim gur ní lena mbaineann fo-alt 
(3)	ní	a	n-iarrtar	air	nó	uirthi	cuntas	a	thabhairt	ina	leith	os	comhair	Coiste,	cuirfidh	sé	
nó	sí	an	tuairim	sin,	agus	na	cúiseanna	atá	leis	an	tuairim	sin,	in	iúl	don	Choiste	agus,	
mura dtabharfar an fhaisnéis don Choiste tráth a bheidh an príomhfheidhmeannach os a 
chomhair,	tabharfar	an	fhaisnéis	amhlaidh	i	scríbhinn.

 (5) I gcás go mbeidh an príomhfheidhmeannach tar éis a thuairim nó a tuairim a chur in 
iúl do Choiste de réir fho-alt (4) agus nach dtarraingeoidh an Coiste siar an iarraidh dá 
dtagraítear i bhfo-alt (2),	sa	mhéid	go	mbaineann	sí	le	ní	is	ábhar	don	tuairim	sin—

	 	 (a)	 féadfaidh	an	príomhfheidhmeannach,	tráth	nach	déanaí	ná	21	lá	tar	éis	don	Choiste	
an	bhreith	uaidh	gan	déanamh	amhlaidh	a	chur	in	iúl	dó	nó	di,	iarratas	a	dhéanamh	
chun na hArd-Chúirte ar mhodh achomair chun an cheist i dtaobh an ní é an ní lena 
mbaineann fo-alt (3) a	chinneadh,	nó

  (b) féadfaidh Cathaoirleach an Choiste iarratas den sórt sin a dhéanamh thar ceann an 
Choiste,

	 	 agus	cinnfidh	an	Ard-Chúirt	an	ní.

 (6) Go dtí go gcinnfear iarratas faoi fho-alt (5),	ní	fhreastalóidh	an	príomhfheidhmeannach	
os comhair an Choiste chun cuntas a thabhairt ar an ní is ábhar don iarratas.

 (7) Má chinneann an Ard-Chúirt gur ní lena mbaineann fo-alt (3)	 an	ní	 lena	mbaineann,	
tarraingeoidh an Coiste siar an iarraidh dá dtagraítear i bhfo-alt (2),	ach	má	chinneann	
an Ard-Chúirt nach bhfuil feidhm ag fo-alt (3),	freastalóidh	an	príomhfheidhmeannach	
os comhair an Choiste chun cuntas a thabhairt ar an ní.

	 (8)	 Le	linn	dó	nó	di	a	dhualgais	nó	a	dualgais	a	chomhlíonadh	faoin	alt	seo,	ní	dhéanfaidh	
an príomhfheidhmeannach ceist a chur ná tuairim a nochtadh i dtaobh tuillteanas aon 
bheartais de chuid an Rialtais nó de chuid Aire den Rialtas ná i dtaobh tuillteanais 
cuspóirí beartais den sórt sin.

Tuarascálacha

23. (1) A luaithe is féidir tar éis dheireadh gach bliana ag tosú leis an mbliain ina mbeidh an lá 
bunaithe,	ach	tráth	nach	déanaí	ná	6	mhí	ina	dhiaidh	sin,	déanfaidh	an	Bord	tuarascáil	
(dá	ngairtear	an	“tuarascáil	bhliantúil”	san	alt	seo),	maidir	lena	ghníomhaíochtaí	i	rith	
na	 bliana	 sin,	 a	 ullmhú	 agus	 a	 chur	 faoi	 bhráid	 an	Aire	 i	 scríbhinn	 agus,	 tráth	 nach	
déanaí	 ná	 aon	mhí	 amháin	 tar	 éis	 an	 tuarascáil	 a	 chur	 faoi	 bhráid	 an	Aire	 amhlaidh,	
cuirfidh	an	tAire	faoi	deara	cóipeanna	di	a	leagan	faoi	bhráid	gach	Tí	den	Oireachtas.

 (2) D’ainneoin fho-alt (1),	 dá	mba	 rud	é,	murach	an	 fo-alt	 seo,	go	mbainfeadh	an	chéad	
tuarascáil	 faoin	alt	seo	 le	 tréimhse	ba	ghiorra	ná	6	mhí,	bainfidh	an	 tuarascáil	 leis	an	
tréimhse sin agus leis an mbliain díreach i ndiaidh na tréimhse sin agus tabharfar í a 
luaithe	is	féidir,	ach	tráth	nach	déanaí	ná	6	mhí	tar	éis	dheireadh	na	bliana	sin.

	 (3)	 Cinnteoidh	an	Bord	go	ndéanfar,	a	luaithe	is	indéanta	tar	éis	cóipeanna	den	tuarascáil	
bhliantúil	 a	 leagan	 faoi	 bhráid	Thithe	 an	Oireachtais,	 an	 tuarascáil	 a	 fhoilsiú	 ar	 cibé	
modh is cuí leis an mBord.

CUID 3

an PRóiseas PaRúil

Incháilitheacht le haghaidh Parúil

24. (1) Faoi réir an ailt seo agus alt 6(2),	beidh	na	daoine	seo	a	leanas	incháilithe	le	haghaidh	
parúil:

  (a) duine a mbeidh pianbhreith príosúnachta saoil á cur isteach aige nó aici agus a 
mbeidh 12 bhliain ar a laghad den phianbhreith sin curtha isteach aige nó aici;

  (b) duine a mbeidh pianbhreith phríosúnachta á cur isteach aige nó aici ar feadh téarma 
atá	 comhionann	 le	 cibé	 téarma,	 nó	 níos	 faide	 ná	 cibé	 téarma,	 a	 fhorordaítear	 i	
rialacháin arna ndéanamh ag an Aire faoi fho-alt (3) agus a mbeidh cibé cuid ar a 
laghad den phianbhreith a fhorordóidh an tAire de réir an fho-ailt sin curtha isteach 
aige nó aici.

 (2) Beidh feidhm ag fo-alt (1)	 maidir	 le	 duine,	 is	 cuma	 an	 ndearnadh	 an	 phianbhreith	
phríosúnachta atá á cur isteach ag an duine a fhorchur roimh thosach feidhme an ailt 
seo nó dá éis.

	 (3)	 Féadfaidh	an	tAire,	chun	críocha	fho-alt (1)(b),	tar	éis	dul	i	gcomhairle	leis	an	mBord,	
na nithe seo a leanas a fhorordú le rialacháin—

	 	 (a)	 téarma	príosúnachta	nach	lú	ná	8	mbliana,	agus

  (b) an chuid den téarma sin a bheidh le cur isteach ag duine sula dtiocfaidh sé nó sí 
chun bheith incháilithe le haghaidh parúil.

 (4) Le linn dó nó di rialacháin a dhéanamh faoi fho-alt (3),	beidh	aird	ag	an	Aire	ar	na	nithe	
seo a leanas—

  (a) an cuspóir go gcinnteofar gurb ann do dhreasú chun a n-athshlánaithe do dhaoine a 
bhfuil	pianbhreitheanna	príosúnachta	á	gcur	isteach	acu,

  (b) roghanna eile a bheith ar fáil do dhaoine a bhfuil pianbhreitheanna príosúnachta ar 
feadh téarma den sórt sin á gcur isteach acu ó thaobh iad a scaoileadh saor go luath 
as príosún agus a mhéid a bhainfear an cuspóir dá dtagraítear i mír (a) amach trí 
roghanna	eile	den	sórt	sin	a	bhaineann	le	scaoileadh	saor	go	luath,

  (c) a inmhianaithe atá sé gur comhlacht neamhspleách a thabharfadh an bhreith maidir 
le	duine	a	scaoileadh	saor	go	luath	as	príosún,

  (d) a inmhianaithe atá cóir chomhionann maidir le hincháilitheacht daoine 
lena	 mbreithniú	 le	 haghaidh	 parúil,	 a	 mhéid	 is	 féidir,	 idir	 daoine	 a	 mbeidh	
pianbhreitheanna príosúnachta saoil á gcur isteach acu agus daoine a mbeidh 
pianbhreitheanna	 príosúnachta	 ar	 feadh	 téarma	 cinntithe	 á	 gcur	 isteach	 acu,	 agus	
idir daoine a mbeidh pianbhreitheanna príosúnachta ar feadh téarmaí cinntithe 
d’fhaid	éagsúla	á	gcur	isteach	acu,	agus

  (e) cumas an Bhoird líon méadaithe iarratas ar pharúl a bhreithniú.

 (5) I gcás go mbeidh iarratas ar pharúl déanta ag duine agus go mbeidh an t-iarratas 
diúltaithe ag an mBord faoi alt 30,	ní	bheidh	an	duine	incháilithe	le	haghaidh	parúil	arís	
roimh an dáta a bheidh sonraithe i mbreith an Bhoird de bhun fho-alt (1)(b) den alt sin.

 (6) I gcás go ndearnadh ordú parúil a bhaineann le duine a chúlghairm faoi alt 33,	ní	bheidh	
an duine incháilithe le haghaidh parúil arís roimh an dáta a bheidh sonraithe i mbreith 
an Bhoird de bhun fho-alt (5)(b)(iii) den alt sin.

 (7) Maidir le duine a mbeidh de phianbhreith curtha air nó uirthi téarma príosúnachta a 
chur isteach agus a bheidh aistrithe chuig lárionad sainainmnithe de bhun alt 15 d’Acht 
2006,	ní	bheidh	sé	nó	sí	incháilithe	le	haghaidh	parúil	fad	a	bheidh	sé	nó	sí	á	choinneáil	
nó á coinneáil sa lárionad sainainmnithe.

 (8) I gcás go mbeidh de phianbhreith curtha ar dhuine dhá théarma phríosúnachta nó níos 
mó	a	chur	isteach	i	gcomhthráth,	déanfar	incháilitheacht	an	duine	le	haghaidh	parúil	a	
chinneadh faoi threoir na pianbhreithe is faide a bheidh á cur isteach ag an duine.

 (9) I gcás go mbeidh de phianbhreith curtha ar dhuine dhá théarma phríosúnachta nó níos 
mó	a	chur	isteach,	a	mbeidh	fad	cinntithe	ag	gabháil	le	gach	ceann	díobh	agus	a	bheidh	
le	 cur	 isteach	 i	 gcomhthráth,	 déanfar	 incháilitheacht	 an	 duine	 le	 haghaidh	 parúil	 a	
chinneadh faoi threoir fhad carnach na dtéarmaí príosúnachta.

 (10) I gcás go mbeidh de phianbhreith curtha ar dhuine téarma príosúnachta saoil a chur 
isteach agus téarma príosúnachta amháin nó níos mó d’fhad cinntithe a chur isteach i 
gcomhthráth	leis	an	téarma	príosúnachta	saoil,	beidh	an	duine	incháilithe	le	haghaidh	
parúil nuair a bheidh 12 bhliain den phianbhreith príosúnachta saoil curtha isteach aige 
nó aici.

	 (11)	 I	gcás	go	mbeidh	téarma	íosta	príosúnachta,	de	réir	bhrí	alt	27C	d’Acht	na	nArm	Tine,	
1964,	á	chur	isteach	ag	duine,	ní	bheidh	sé	nó	sí	 incháilithe	le	haghaidh	parúil	roimh	
dhul in éag don téarma íosta sin.

 (12) I gcás go mbeidh pianbhreith phríosúnachta á cur isteach ag duine faoi alt 27(3A) den 
Acht	um	Mí-Úsáid	Drugaí,	1977,	a	mbeidh	sonraithe	ag	an	gcúirt	ina	leith	go	mbeidh	ar	
an duine téarma íosta príosúnachta a chur isteach de bhun fho-alt (3C) nó (3F) den alt 
sin,	ní	bheidh	sé	nó	sí	incháilithe	le	haghaidh	parúil	roimh	dhul	in	éag	don	téarma	íosta	
sin.

 (13) I gcás go mbeidh téarma príosúnachta á chur isteach ag duine i leith cion lena 
mbaineann	 alt	 3	den	Acht	 um	Cheartas	Coiriúil,	 1990,	 ní	 bheidh	 sé	nó	 sí	 incháilithe	
le haghaidh parúil roimh dhul in éag don tréimhse íosta phríosúnachta a bheidh le cur 
isteach ag an duine a bheidh sonraithe faoi alt 4 den Acht sin.

	 (14)	 I	gcás	go	mbeidh	pianbhreith	phríosúnachta,	arna	forchur	de	réir	alt	25(1)	den	Acht	um	
Cheartas	Coiriúil,	2007	i	 leith	cion	dá	éis	sin	de	réir	bhrí	an	ailt	sin,	á	cur	 isteach	ag	
duine,	ní	bheidh	sé	nó	sí	 incháilithe	le	haghaidh	parúil	roimh	dhul	in	éag	don	téarma	
íosta príosúnachta a bheidh sonraithe ag an gcúirt de réir an fho-ailt sin.

	 (15)	 I	gcás	go	mbeidh	pianbhreith	phríosúnachta,	arna	forchur	de	réir	alt	58(1)	den	Acht	um	
an	Dlí	Coiriúil	(Cionta	Gnéasacha),	2017	i	leith	cion	dá	éis	sin	de	réir	bhrí	an	ailt	sin,	á	
cur	isteach	ag	duine,	ní	bheidh	sé	nó	sí	incháilithe	le	haghaidh	parúil	roimh	dhul	in	éag	
don téarma íosta príosúnachta a bheidh sonraithe ag an gcúirt de réir an fho-ailt sin.

Seirbhís Phríosúin na hÉireann do thabhairt fógra i dtaobh incháilitheacht le haghaidh 
parúil

25. (1) Tabharfaidh Seirbhís Phríosúin na hÉireann fógra don Bhord i scríbhinn i gceann 
tréimhsí nach faide ná aon bhliain amháin faoi na daoine a bhfuil pianbhreitheanna 
príosúnachta á gcur isteach acu—

	 	 (a)	 atá	incháilithe	le	haghaidh	parúil,	cibé	acu	den	chéad	uair	nó	nach	ea,	nó

	 	 (b)	 go	bhfios	do	Sheirbhís	Phríosúin	na	hÉireann,	a	thiocfaidh	chun	bheith	incháilithe	
amhlaidh sa tréimhse 18 mí tar éis dháta an fhógra.

 (2) I gcás go dtiocfaidh duine chun bheith neamhcháilithe le haghaidh parúil de bhua oibriú 
fho-alt (7),	 (8),	 (9),	 (10),	 (11),	 (12),	 (13),	 (14) nó (15) d’alt 24,	 déanfaidh	 Seirbhís	
Phríosúin	na	hÉireann,	a	 luaithe	 is	 indéanta	 tar	éis	di	 teacht	ar	an	eolas	go	bhfuil	an	
duine	tar	éis	teacht	chun	bheith	neamhcháilithe	amhlaidh,	fógra	i	scríbhinn	maidir	leis	
an méid sin a thabhairt don Bhord.

	 (3)	 I	gcás	go	 scoirfidh	duine	a	 tháinig	chun	bheith	neamhcháilithe	 le	haghaidh	parúil	de	
bhua oibriú fho-alt (7),	(8),	(9),	(10),	(11),	(12),	(13),	(14) nó (15) d’alt 24 de bheith 
neamhcháilithe amhlaidh agus gur duine é nó í atá incháilithe le haghaidh parúil thairis 
sin,	déanfaidh	Seirbhís	Phríosúin	na	hÉireann,	a	luaithe	is	indéanta	tar	éis	di	teacht	ar	
an	 eolas	 go	 bhfuil	 an	 duine	 tar	 éis	 teacht	 chun	bheith	 incháilithe	 le	 haghaidh	 parúil,	
fógra i scríbhinn maidir leis an méid sin a thabhairt don Bhord.

Iarratas ar pharúl

26.	 (1)	 I	gcás	go	bhfuil	duine	 incháilithe	 le	haghaidh	parúil,	nó	go	bhfuil	 sé	nó	sí	 sceidealta	
chun	 teacht	 chun	 bheith	 incháilithe	 amhlaidh,	 cibé	 acu	 den	 chéad	 uair	 nó	 nach	 ea,	
tabharfaidh an Bord fógra i scríbhinn don duine—

	 	 (a)	 maidir	leis	an	dáta	ar	ar	tháinig	sé	nó	sí,	nó	ar	a	dtiocfaidh	sé	nó	sí,	de	réir	mar	a	
bheidh,	chun	bheith	incháilithe	amhlaidh,	agus

  (b) go bhféadfaidh sé nó sí iarratas ar pharúl a dhéanamh de réir fho-alt (3).

	 (2)	 Féachfaidh	an	Bord,	a	mhéid	is	féidir,	le	fógra	a	thabhairt	do	dhuine	de	bhun	fho-alt (1) 
tráth nach déanaí ná 6 mhí roimh an dáta ar a dtiocfaidh sé nó sí chun bheith incháilithe 
le haghaidh parúil.

	 (3)	 Féadfaidh	duine	atá	incháilithe	le	haghaidh	parúil,	nó	duine	atá	sceidealta	chun	teacht	
chun	bheith	 incháilithe	 le	 haghaidh	parúil,	 fógra	 i	 scríbhinn	 a	 thabhairt	 don	Bhord	 á	
rá gur mian leis nó léi go ndéanfadh an Bord é nó í a bhreithniú le haghaidh parúil (dá 
ngairtear “iarratas ar pharúl” san Acht seo).

 (4) I gcás go ndéanfaidh duine atá sceidealta chun teacht chun bheith incháilithe le 
haghaidh	 parúil	 iarratas	 ar	 pharúl,	 ní	 bhreithneoidh	 an	Bord	 an	 ndéanfar	 an	 duine	 a	
scaoileadh saor ar parúl roimh an dáta ar a dtiocfaidh sé nó sí chun bheith incháilithe 
amhlaidh.

Breith maidir le parúl

27. (1) Faoi réir fho-alt (3),	 féadfaidh	an	Bord	ordú	a	dhéanamh	go	ndéanfar	an	 t-iarratasóir	
ar pharúl a scaoileadh saor ar parúl (dá ngairtear “ordú parúil” san Acht seo) i gcás gur 
deimhin leis—

  (a) maidir leis an iarratasóir ar pharúl—

	 	 	 (i)	 ar	 a	 scaoileadh	 saor,	 nach	 mbainfeadh	 priacal	 míchuí	 leis	 nó	 léi	 do	
shábháilteacht ná slándáil daoine den phobal (lena n-áirítear an t-íospartach 
iomchuí),	agus

	 	 	(ii)	 go	ndearnadh	é	nó	í	a	athshlánú	agus,	ar	a	scaoileadh	saor,	go	mbeadh	sé	nó	sí	
ábalta	athlánpháirtiú	isteach	sa	tsochaí,

   agus

  (b) gur cuí sna himthosca go léir go scaoilfí an t-iarratasóir ar pharúl saor ar parúl.

	 (2)	 Le	linn	dó	breith	a	thabhairt	i	dtaobh	ordú	parúil	a	dhéanamh	i	leith	iarratasóir	ar	pharúl,	
beidh aird ag an mBord ar na nithe seo a leanas—

  (a) cineál agus tromaíocht an chiona lena mbaineann an phianbhreith phríosúnachta atá 
á	cur	isteach	ag	an	iarratasóir	ar	pharúl,

  (b) an phianbhreith phríosúnachta lena mbaineann agus aon mholadh ón gcúirt a 
mbeidh	an	phianbhreith	sin	i	ndáil	leis	an	gcéanna	forchurtha	aici,

  (c) tréimhse na pianbhreithe príosúnachta a bheidh curtha isteach ag an iarratasóir ar 
pharúl,

  (d) aon chion ar ciontaíodh an t-iarratasóir ar pharúl ina leith seachas an cion lena 
mbaineann	an	phianbhreith	phríosúnachta	atá	á	cur	isteach	aige	nó	aici,

  (e) iompar an iarratasóra ar pharúl—

	 	 	 (i)	 le	linn	dó	nó	di	an	phianbhreith	phríosúnachta	a	chur	isteach,

	 	 	(ii)	 fad	a	bhí	ordú	parúil	déanta	ina	thaobh	nó	ina	taobh	roimhe	sin,	má	bhí,

	 	 	(iii)	 fad	a	bhí	treorú	faoi	alt	2	d’Acht	1960	tugtha	ina	thaobh	nó	ina	taobh,	má	bhí,	
nó

	 	 	(iv)	 i	rith	tréimhse	scaoilte	shealadaigh,	más	ann,	a	raibh	feidhm	ag	rialacha	faoi	alt	
2	d’Acht	1960,	arna	ndéanamh	roimh	theacht	i	ngníomh	don	Acht	um	Cheartas	
Coiriúil	(Scaoileadh	Sealadach	Príosúnach),	2003,	maidir	léi,

  (f) an priacal atá ann go ndéanfaidh an t-iarratasóir ar pharúl cion le linn dó nó di a 
bheith	ar	parúl,

	 	 (g)	 an	 priacal	 atá	 ann	go	mainneoidh	 an	 t-iarratasóir	 ar	 pharúl	 aon	 choinníollacha,	 a	
bheidh	ag	gabháil	lena	scaoileadh	saor	ar	parúl,	a	chomhlíonadh,

	 	 (h)	 aon	chóireáil,	oideachas	nó	oiliúint	a	bheidh	curtha	ar	an	iarratasóir	ar	pharúl,	nó	
aon	chláir	a	mbeidh	páirt	glactha	aige	nó	aici	iontu,	le	linn	dó	nó	di	an	phianbhreith	
phríosúnachta	a	chur	isteach,

  (i) aon tuarascáil a bhaineann leis an iarratasóir ar pharúl arna hullmhú agus arna 
tabhairt don Bhord de bhun treorú ina thaobh sin faoi alt 13,

  (j) aon chruinniú leis an iarratasóir ar pharúl arna sheoladh de réir nósanna imeachta 
arna gcinneadh faoi alt 14,

  (k) aon aighneachtaí arna ndéanamh ag an iarratasóir ar pharúl nó thar a cheann nó thar 
a	ceann,	 lena	n-áirítear	 aon	aighneachtaí	 arna	ndéanamh	 i	ndáil	 le	dréachtbhreith	
maidir	le	parúl,	de	réir	nósanna	imeachta	arna	gcinneadh	faoi	alt 14,

  (l) aon aighneachtaí arna ndéanamh ag an íospartach iomchuí nó thar a cheann nó thar 
a ceann de réir nósanna imeachta arna gcinneadh faoi alt 14,	agus

  (m) aon ní eile den sórt sin is cuí leis an mBord.

	 (3)	 Ní	dhéanfaidh	an	Bord	ordú	parúil	i	leith	iarratasóir	ar	pharúl,	más	rud	é—

  (a) go dtoirmeascfar an t-iarratasóir ar pharúl a scaoileadh saor as príosún le haon 
achtachán	nó	faoi	aon	achtachán,	cibé	acu	a	ritheadh	é	roimh	theacht	i	ngníomh	don	
alt	seo	nó	dá	éis,	nó

  (b) go ndearnadh an t-iarratasóir ar pharúl a chúiseamh nó a chiontú i gcion agus go 
bhfuil sé nó sí faoi choimeád de bhun ordú ó chúirt lena n-athchuirtear é nó í chun 
láithriú ag suí de chúirt sa todhchaí.

Ordú parúil

28. (1) Maidir le hordú parúil—

	 	 (a)	 beidh	sé	i	scríbhinn,

	 	 (b)	 sonrófar	ann	an	duine	lena	mbaineann	sé,

  (c) treorófar leis go ndéanfar an duine a scaoileadh saor ar parúl ar cibé dáta nó roimh 
cibé	dáta	a	bheidh	sonraithe	san	ordú,	ar	dáta	é	nach	faide	ná	18	mí	ó	dháta	déanta	
an	ordaithe,	agus

	 	 (d)	 treorófar	leis,	maidir	leis	an	duine	a	scaoileadh	saor	ar	parúl,	go	mbeidh	sé	faoi	réir	
na nithe seo a leanas—

	 	 	 (i)	 cibé	coinníollacha,	más	ann,	a	shonrófar	san	ordú,	ag	féachaint	d’imthosca	an	
cháis,

	 	 	(ii)	 cibé	 coinníollacha,	 más	 ann,	 a	 bheidh	 sonraithe	 i	 nósanna	 imeachta	 arna	
gcinneadh faoi alt 14 agus is infheidhme maidir leis an duine lena mbaineann 
an	t-ordú	nó	maidir	leis	an	aicme	daoine	lena	mbaineann	sé	nó	sí,	agus

   (iii) an coinníoll nach ndéanfaidh an duine cion le linn dó nó di a bheith ar parúl.

	 (2)	 Ní	bheidh	in	ordú	parúil,	seachas	a	mhéid	a	mheasfaidh	an	Bord	is	gá,	aon	fhaisnéis	lena	
ndéanfar,	nó	lena	bhféadfaí,	íospartach	iomchuí	nó	a	áit	chónaithe	nó	a	háit	chónaithe	a	
chéannú.

 (3) Beidh éifeacht le hordú parúil—

  (a) i gcás nach mbeidh ach aon phianbhreith phríosúnachta amháin ar feadh téarma 
cinntithe á cur isteach ag an duine—

	 	 	 (i)	 go	dtí	go	rachaidh	an	phianbhreith	phríosúnachta	in	éag,

	 	 	(ii)	 go	dtí	go	ndéanfar	an	t-ordú	a	chúlghairm,	nó

   (iii) fad nach ndéanfar an t-ordú a fhionraí faoi alt 34(3),

  (b) i gcás go mbeidh dhá phianbhreith phríosúnachta nó níos mó á gcur isteach ag an 
duine,	is	pianbhreitheanna	príosúnachta	a	mbeidh	gach	ceann	díobh	ar	feadh	téarma	
cinntithe agus a bheidh le cur isteach i gcomhthráth—

   (i) go dtí go rachaidh an phianbhreith phríosúnachta is faide a bheidh á cur isteach 
ag	an	duine	in	éag,

	 	 	(ii)	 go	dtí	go	ndéanfar	an	t-ordú	a	chúlghairm,	nó

   (iii) fad nach ndéanfar an t-ordú a fhionraí faoi alt 34(3),

  (c) i gcás go mbeidh dhá phianbhreith phríosúnachta nó níos mó á gcur isteach ag an 
duine,	is	pianbhreitheanna	príosúnachta	a	mbeidh	gach	ceann	díobh	ar	feadh	téarma	
cinntithe agus a bheidh le cur isteach go comhleanúnach—

   (i) go dtí go rachaidh an phianbhreith phríosúnachta is deireanaí a bheidh le cur 
isteach	ag	an	duine	in	éag,

	 	 	(ii)	 go	dtí	go	ndéanfar	an	t-ordú	a	chúlghairm,	nó

   (iii) fad nach ndéanfar an t-ordú a fhionraí faoi alt 34(3),

   nó

	 	 (d)	 i	gcás	go	mbeidh	pianbhreith	príosúnachta	saoil	á	cur	isteach	ag	an	duine,	go	dtí	go	
ndéanfar an t-ordú a chúlghairm nó fad nach ndéanfar é a fhionraí faoi alt 34(3).

 (4) Gan dochar do ghinearáltacht fho-alt (1)(d)(i), sonrófar	 in	ordú	parúil,	maidir	 leis	an	
duine	lena	mbaineann	sé	a	scaoileadh	saor	ar	parúl,	go	mbeidh	sé	faoi	réir	ceann	amháin	
nó níos mó de na coinníollacha seo a leanas:

	 	 (a)	 go	ngéillfidh	an	duine	do	mhaoirseacht	arna	déanamh	ag	an	tSeirbhís	Phromhaidh;

  (b) go mbeidh cónaí ar an duine nó go bhfanfaidh sé nó sí i gceantar áirithe nó in áit 
áirithe sa Stát;

  (c) go staonfaidh an duine ó bheith ag freastal ar cibé áitreabh nó cibé áit eile a 
shonrófar san ordú;

  (d) go staonfaidh an duine ó theagmháil ar bith a dhéanamh le cibé duine nó daoine a 
shonrófar san ordú.

	 (5)	 Comhlíonfaidh	duine,	a	scaoilfear	saor	ar	parúl	de	bhun	ordú	parúil,	aon	choinníollacha	
a ndéanfar a scaoileadh saor faoina réir.

	 (6)	 I	gcás	go	ndéanfaidh	an	Bord	ordú	parúil,	déanfaidh	sé,	a	luaithe	is	indéanta	tar	éis	a	
dhéanta—

  (a) cóip den ordú a sholáthar dóibh seo a leanas—

	 	 	 (i)	 an	t-iarratasóir	ar	pharúl	lena	mbaineann	sé,

	 	 	(ii)	 Seirbhís	Phríosúin	na	hÉireann,

	 	 	(iii)	 an	gobharnóir	iomchuí,

	 	 	(iv)	 an	tSeirbhís	Phromhaidh,	agus

	 	 	 (v)	 Coimisinéir	an	Gharda	Síochána,

	 	 (b)	 fógra	i	scríbhinn	a	thabhairt	don	Aire	á	rá	go	ndearnadh	an	t-ordú,	agus

	 	 (c)	 i	gcás	go	measfaidh	an	Bord	gur	cuí	é,	fógra	i	scríbhinn	a	thabhairt	don	íospartach	
iomchuí á rá go ndearnadh an t-ordú agus ina luafar aon choinníollacha a ghabhann 
leis an scaoileadh saor sin agus a bhaineann leis an íospartach.

Gobharnóir iomchuí do chomhlíonadh ordú parúil

29.	 I	gcás	go	ndéanfar	parúlaí	a	choinneáil	i	bpríosún,	comhlíonfaidh	an	gobharnóir	iomchuí	
an	t-ordú	parúil,	agus	déanfaidh	sé	nó	sí,	agus	coimeádfaidh	sé	nó	sí,	taifead	i	scríbhinn	ar	
an ordú.

Diúltú d’iarratas ar pharúl

30. (1) Maidir le breith ón mBord chun diúltú d’iarratas ar pharúl—

	 	 (a)	 beidh	sí	i	scríbhinn,

	 	 (b)	 sonrófar	inti	dáta,	nach	déanaí	ná	2	bhliain	tar	éis	an	dáta	a	thabharfar	an	bhreith,	
ar a dtiocfaidh an duine lena mbaineann an bhreith chun bheith incháilithe arís le 
haghaidh	parúil,

	 	 (c)	 beidh	inti	na	cúiseanna	atá	leis	an	mbreith,	agus

	 	 (d)	 ní	bheidh	inti	aon	fhaisnéis	lena	ndéanfar,	nó	lena	bhféadfaí,	íospartach	iomchuí	nó	
a áit chónaithe nó a háit chónaithe a chéannú.

	 (2)	 I	gcás	go	ndiúltóidh	an	Bord	d’iarratas	ar	pharúl,	féadfaidh	an	Bord,	i	gcás	go	measfaidh	
sé	gur	cuí	é,	bearta	a	shonrú	 ina	bhreith,	 lena	ndiúltaítear	amhlaidh,	 i	 leith	bhainistiú	
phianbhreith	an	duine	lena	mbaineann	an	bhreith	a	bhfuil	an	Bord	den	tuairim,	maidir	

leo,	a	chabhródh	leis	an	duine	iarratas	rathúil	ar	pharúl	a	dhéanamh	faoin	Acht	seo	sa	
todhchaí.

 (3) Maidir le bearta a shonraítear faoi fho-alt (2)—

	 	 (a)	 déanfar	iad	a	dhíriú	chuig	Seirbhís	Phríosúin	na	hÉireann,	agus

  (b) ní bheidh siad ina gceangal.

	 (4)	 I	gcás	go	ndiúltóidh	an	Bord	d’iarratas	ar	pharúl,	déanfaidh	sé,	a	luaithe	is	indéanta	tar	
éis an bhreith a thabhairt i ndáil leis an iarratas—

  (a) cóip den bhreith a sholáthar dóibh seo a leanas—

	 	 	 (i)	 an	t-iarratasóir	ar	pharúl	lena	mbaineann	sí,

	 	 	(ii)	 Seirbhís	Phríosúin	na	hÉireann,	agus

	 	 	(iii)	 an	gobharnóir	iomchuí,

   agus

	 	 (b)	 i	gcás	go	measfaidh	an	Bord	gur	cuí	é,	fógra	i	scríbhinn	a	thabhairt	don	íospartach	
iomchuí á rá go ndearnadh an bhreith a thabhairt.

Ordú parúil a athrú

31.	 (1)	 Féadfaidh	an	Bord,	 aon	 tráth,	uaidh	 féin	nó	ar	 iarratas	 chuige	 sin	 a	bheith	déanta	 ag	
duine a shonraítear i bhfo-alt (2),	na	nithe	seo	a	leanas	a	athrú—

	 	 (a)	 coinníoll	 a	 bheidh	 ag	 gabháil	 le	 hordú	 parúil,	 cibé	 acu	 trí	 choinníoll	 a	 athrú,	
coinníoll	a	chur	leis	an	ordú	nó	coinníoll	a	chúlghairm,	nó

	 	 (b)	 i	gcás	nach	mbeidh	an	parúlaí	scaoilte	saor	ar	parúl	go	fóill,	an	dáta	a	shonrófar	san	
ordú parúil faoina ndéanfar é nó í a scaoileadh saor amhlaidh.

 (2) Féadfaidh siad seo a leanas iarratas a dhéanamh chun ordú parúil a athrú faoi fho-alt (1) 
nó féadfar é a dhéanamh thar a gceann—

	 	 (a)	 an	parúlaí,

	 	 (b)	 an	tSeirbhís	Phromhaidh,

	 	 (c)	 Seirbhís	Phríosúin	na	hÉireann,

	 	 (d)	 Coimisinéir	an	Gharda	Síochána,

	 	 (e)	 an	tAire,	nó

  (f) cibé duine eile is cuí leis an mBord.

 (3) Maidir le breith ón mBord i leith coinníoll a bheidh ag gabháil le hordú parúil a athrú 
nó	dáta	don	scaoileadh	saor	a	shonrófar	in	ordú	parúil	a	athrú,	de	réir	mar	a	bheidh—	

	 	 (a)	 beidh	sí	i	scríbhinn,

	 	 (b)	 beidh	inti	na	cúiseanna	atá	leis	an	mbreith,	agus

cd.3 a.30



32

[2019.][Uimh. 28.]
  

An tAcht Parúil, 2019.
  

	 	 (c)	 ní	 bheidh	 inti,	 seachas	 a	 mhéid	 a	 mheasfaidh	 an	 Bord	 is	 gá,	 aon	 fhaisnéis	 lena	
ndéanfar,	 nó	 lena	 bhféadfaí,	 íospartach	 iomchuí	 nó	 a	 áit	 chónaithe	 nó	 a	 háit	
chónaithe a chéannú.

 (4) I gcás go n-athróidh an Bord coinníoll a bheidh ag gabháil le hordú parúil—

  (a) beidh éifeacht leis an athrú ó dháta a bheidh le sonrú sa bhreith lena n-athrófar 
amhlaidh,	agus

  (b) beidh éifeacht leis an athrú ón dáta sin mar choinníoll den ordú parúil lena mbeidh 
sé ag gabháil.

	 (5)	 I	gcás	go	n-athróidh	an	Bord	dáta	don	scaoileadh	saor	a	bheidh	sonraithe	in	ordú	parúil,	
measfar gurb é an dáta arna athrú amhlaidh an dáta a bheidh sonraithe san ordú de réir 
alt 28(1)(c) mar	an	dáta	ar	a	ndéanfar,	nó	ar	roimhe	a	dhéanfar,	an	duine	a	scaoileadh	
saor ar parúl.

	 (6)	 Déanfaidh	an	Bord,	a	luaithe	is	indéanta	tar	éis	breith	a	thabhairt	i	ndáil	le	coinníoll	a	
bheidh ag gabháil le hordú parúil a athrú nó an dáta scaoilte saor a shonrófar in ordú 
parúil	a	athrú,	de	réir	mar	a	bheidh,	faoin	alt	seo—

  (a) cóip den bhreith a sholáthar dóibh seo a leanas—

	 	 	 (i)	 an	parúlaí,

	 	 	(ii)	 Seirbhís	Phríosúin	na	hÉireann,

	 	 	(iii)	 an	gobharnóir	iomchuí,

	 	 	(iv)	 an	tSeirbhís	Phromhaidh,	agus

	 	 	 (v)	 Coimisinéir	an	Gharda	Síochána,

	 	 (b)	 fógra	i	scríbhinn	a	thabhairt	don	Aire	á	rá	go	ndearnadh	an	t-ordú,	agus

	 	 (c)	 i	gcás	go	measfaidh	an	Bord	gur	cuí	é,	fógra	i	scríbhinn	a	thabhairt	don	íospartach	
iomchuí	 a	 rá	 go	 ndearnadh	 an	 bhreith	 a	 thabhairt	 agus	 ina	 luafar	 aon	 choinníoll,	
arna	athrú	amhlaidh,	is	iomchuí	maidir	leis	nó	léi	nó	an	dáta	scaoilte	saor	arna	athrú	
amhlaidh,	de	réir	mar	a	bheidh.

Coinníoll a bheidh ag gabháil le hordú parúil a shonrú

32.	 (1)	 I	 gcás	 go	 sonróidh	 an	 Bord	 coinníoll	 a	 mbeidh	 gach	 parúlaí,	 nó	 aicme	 shonraithe	
parúlaithe,	 faoina	 réir	 de	bhun	nósanna	 imeachta	 arna	gcinneadh	de	 réir	alt 14(1)(i), 
déanfaidh	an	Bord,	a	luaithe	is	indéanta	tar	éis	an	coinníoll	a	shonrú	amhlaidh—

  (a) fógra i scríbhinn a thabhairt don Aire agus do gach parúlaí a bheidh faoi réir an 
choinníll arna shonrú amhlaidh maidir leis na nithe seo a leanas—

	 	 	 (i)	 an	coinníoll	arna	shonrú	amhlaidh,	agus

	 	 	(ii)	 an	dáta	ar	a	mbeidh	éifeacht	leis	an	gcoinníoll,

	 	 (b)	 i	gcás	go	measfaidh	an	Bord	gur	cuí	 é,	 fógra	 i	 scríbhinn	a	 thabhairt	d’íospartach	
iomchuí	gach	parúlaí	den	sórt	sin	maidir	le	haon	choinníoll,	arna	shonrú	amhlaidh,	
is	 iomchuí	maidir	 leis	nó	léi	agus	an	dáta	ar	a	mbeidh	éifeacht	 leis	an	gcoinníoll,	
agus

  (c) fógra i scríbhinn a thabhairt do na daoine a shonraítear i bhfo-alt (2) maidir leis na 
nithe seo a leanas—

	 	 	 (i)	 an	coinníoll	arna	shonrú	amhlaidh,

	 	 	(ii)	 an	dáta	ar	a	mbeidh	éifeacht	leis	an	gcoinníoll,	agus

   (iii) na parúlaithe a bheidh faoi réir an choinníll.

 (2) Tabharfaidh an Bord fógra do na daoine seo a leanas de réir fho-alt (1)(c):

  (a) Seirbhís Phríosúin na hÉireann;

  (b) an tSeirbhís Phromhaidh;

  (c) Coimisinéir an Gharda Síochána.

	 (3)	 Maidir	le	coinníoll	a	mbeidh	gach	parúlaí,	nó	aicme	shonraithe	parúlaithe,	faoina	réir	
agus a bheidh sonraithe ag an mBord de bhun nósanna imeachta arna gcinneadh de réir 
alt 14(1)(i)—

	 	 (a)	 beidh	 éifeacht	 leis,	 maidir	 le	 gach	 parúlaí	 lena	 mbaineann	 sé,	 ón	 dáta	 a	 bheidh	
sonraithe san fhógra arna thabhairt don pharúlaí sin de bhun fho-alt (1)(a), agus

  (b) beidh éifeacht leis ón dáta sin mar choinníoll a bheidh ag gabháil leis an ordú parúil 
a bhaineann leis an bparúlaí.

Ordú parúil a chúlghairm

33.	 (1)	 Féadfaidh	an	Bord,	 aon	 tráth,	uaidh	 féin	nó	ar	 iarratas	 chuige	 sin	 a	bheith	déanta	 ag	
duine a shonraítear i bhfo-alt (2),	ordú	parúil	a	chúlghairm	i	gcás	gur	deimhin	leis—

  (a) maidir leis an bparúlaí a bhfuil ordú déanta ina thaobh nó ina taobh—

   (i) go bhfuil priacal míchuí ag baint leis nó léi do shábháilteacht agus slándáil an 
phobail,	nó

	 	 	(ii)	 go	bhfuil	coinníoll	a	ghabhann	leis	an	ordú	sáraithe	aige	nó	aici,

   agus

  (b) gur chóir an t-ordú a chúlghairm mar gheall ar thromaíocht an phriacail nó mar 
gheall	ar	thromaíocht	an	tsáraithe	ar	an	gcoinníoll,	de	réir	mar	a	bheidh.

 (2) Féadfaidh siad seo a leanas iarratas a dhéanamh chun ordú parúil a chúlghairm faoi  
fho-alt (1) nó féadfar é a dhéanamh thar a gceann—

	 	 (a)	 an	tSeirbhís	Phromhaidh,

	 	 (b)	 Seirbhís	Phríosúin	na	hÉireann,

	 	 (c)	 Coimisinéir	an	Gharda	Síochána,

	 	 (d)	 an	tAire,	nó

  (e) cibé duine eile is cuí leis an mBord.

	 (3)	 Le	 linn	dó	breithniú	a	dhéanamh	i	dtaobh	ordú	parúil	a	chúlghairm,	beidh	aird	ag	an	
mBord	ar	na	nithe	a	mheasfaidh	sé	is	cuí,	lena	n-áirítear	na	nithe	seo	a	leanas—

	 	 (a)	 an	imthoisc	is	cúis	leis	an	mbreithniú	ar	an	gcúlghairm,

  (b) aon tuarascáil a bhaineann leis an bparúlaí arna hullmhú agus arna tabhairt don 
Bhord de bhun treorú ina thaobh sin faoi alt 13,

  (c) aon chruinniú leis an bparúlaí arna sheoladh de réir nósanna imeachta arna 
gcinneadh faoi alt 14,

  (d) aon aighneachtaí arna ndéanamh ag an bparúlaí nó thar a cheann nó thar a ceann de 
réir nósanna imeachta arna gcinneadh faoi alt 14, agus

  (e) aon aighneachtaí arna ndéanamh ag an íospartach iomchuí nó thar a cheann nó thar 
a ceann de réir nósanna imeachta arna gcinneadh faoi alt 14.

 (4) I gcás go mbeidh breithniú á dhéanamh ag an mBord i dtaobh ordú parúil a chúlghairm 
agus nach mbeidh sé deimhin de na nithe a shonraítear i bhfo-alt (1)(a) agus (b), 
féadfaidh	sé	coinníoll	a	bheidh	ag	gabháil	leis	an	ordú	parúil,	nó	an	dáta	scaoilte	saor	a	
shonrófar	san	ordú,	a	athrú	agus	beidh	feidhm	ag	na	forálacha	d’fho-ailt (3) go (6) d’alt 
31 maidir leis an athrú fairis na modhnuithe go léir is gá.

 (5) Maidir le breith ón mBord i leith ordú parúil a chúlghairm—

	 	 (a)	 beidh	sí	i	scríbhinn,

	 	 (b)	 i	gcás	go	dtabharfaidh	an	Bord	breith	chun	an	t-ordú	parúil	a	chúlghairm,	sonrófar	
inti—

	 	 	 (i)	 an	tráth	agus	an	dáta	a	bheidh	éifeacht	leis	an	gcúlghairm,

   (ii) i gcás nach mbeidh an duine lena mbaineann an bhreith á choinneáil nó á 
coinneáil	i	bpríosún,	an	tráth	agus	an	dáta	ar	a	mbeidh,	agus	an	áit	ar	chuici	a	
bheidh,	an	duine	le	filleadh	ar	phríosún,	agus

	 	 	(iii)	 dáta,	 nach	 déanaí	 ná	 2	 bhliain	 tar	 éis	 an	 dáta	 a	 thabharfar	 an	 bhreith,	 ar	 a	
dtiocfaidh	an	duine	chun	bheith	incháilithe	arís	le	haghaidh	parúil,

	 	 (c)	 beidh	inti	na	cúiseanna	atá	leis	an	mbreith,	agus

	 	 (d)	 ní	 bheidh	 inti,	 seachas	 a	 mhéid	 a	 mheasfaidh	 an	 Bord	 is	 gá,	 aon	 fhaisnéis	 lena	
ndéanfar,	 nó	 lena	 bhféadfaí,	 íospartach	 iomchuí	 nó	 a	 áit	 chónaithe	 nó	 a	 háit	
chónaithe a chéannú.

	 (6)	 Déanfaidh	an	Bord,	a	luaithe	is	indéanta	tar	éis	breith	a	thabhairt	i	ndáil	le	hordú	parúil	
a chúlghairm—

  (a) cóip den bhreith a sholáthar dóibh seo a leanas—

	 	 	 (i)	 an	parúlaí,

	 	 	(ii)	 Seirbhís	Phríosúin	na	hÉireann,

	 	 	(iii)	 an	gobharnóir	iomchuí,

	 	 	(iv)	 an	tSeirbhís	Phromhaidh,	agus

	 	 	 (v)	 Coimisinéir	an	Gharda	Síochána,

   agus

	 	 (b)	 fógra	a	thabhairt	i	scríbhinn	don	Aire	agus,	i	gcás	go	measfaidh	sé	gur	cuí	é,	don	
íospartach iomchuí á rá go ndearnadh an bhreith a thabhairt.

	 (7)	 I	gcás	go	dtabharfaidh	an	Bord	breith,	faoin	alt	seo,	chun	ordú	parúil	a	ndearnadh	é	a	
fhionraí de bhun alt 34(3)	a	chúlghairm,	leanfaidh	fionraí	an	ordaithe	parúil	d’éifeacht	
a	bheith	 léi	go	dtí	an	tráth	agus	an	dáta,	a	bheidh	sonraithe	i	mbreith	an	Bhoird,	ar	a	
mbeidh éifeacht leis an gcúlghairm de bhun fho-alt (5)(b)(i).

	 (8)	 I	gcás	go	dtabharfaidh	an	Bord	breith,	 faoin	alt	seo,	gan	ordú	parúil	a	ndearnadh	é	a	
fhionraí de bhun alt 34(3)	a	chúlghairm,	scoirfidh	fionraí	an	ordaithe	parúil	d’éifeacht	a	
bheith léi.

Daoine atá ar saoirse go neamhdhleathach

34.	 (1)	 Maidir	le	duine,	mar	gheall	gur	scaoileadh	saor	ar	parúl	é	nó	í,	atá	ar	saoirse	measfar	
gur duine é nó í atá ar saoirse go neamhdhleathach más rud é—

	 	 (a)	 gur	sáraíodh	coinníoll	ar	faoina	réir	a	rinneadh	é	nó	í	a	scaoileadh	saor,	nó

  (b) go ndéanfar a ordú parúil nó a hordú parúil a chúlghairm agus go mainneoidh sé nó 
sí	filleadh	ar	an	áit	a	bheidh	sonraithe,	an	tráth	agus	an	dáta	a	bheidh	sonraithe,	sa	
bhreith lena gcúlghairtear an t-ordú parúil amhlaidh de bhun alt 33(5)(b)(ii).

	 (2)	 Beidh	duine	atá	ar	saoirse	go	neamhdhleathach	ciontach	i	gcion	faoin	alt	seo	agus,	ar	
é	nó	í	a	chiontú	ann	go	hachomair,	dlífear	príosúnacht	ar	feadh	téarma	nach	faide	ná	6	
mhí a chur air nó uirthi.

	 (3)	 Más	rud	é,	mar	gheall	ar	shárú	coinníll	ar	faoina	réir	a	rinneadh	é	nó	í	a	scaoileadh	saor	
ar	parúl,	go	measfar	duine	a	bheith	ar	saoirse	go	neamhdhleathach	agus	go	ngabhfar	é	
nó í faoi alt 35,	beidh	an	t-ordú	parúil,	ar	dá	bhun	a	scaoileadh	saor	é	nó	í,	air	sin	arna	
fhionraí go dtí go dtabharfaidh an Bord Parúil breith faoi alt 33 i dtaobh an ceart an 
t-ordú parúil a chúlghairm.

	 (4)	 Déanfar	 ré	pianbhreithe	duine,	 a	bheidh	ar	 saoirse	go	neamhdhleathach	ar	 feadh	aon	
tréimhse,	a	fhionraí	i	leith	na	tréimhse	sin	go	léir.

Duine atá ar saoirse go neamhdhleathach a ghabháil

35.	 Féadfaidh	 comhalta	 den	 Gharda	 Síochána,	 gan	 bharántas,	 duine	 a	 ghabháil	 a	 mbeidh	
drochamhras air nó uirthi ina leith go bhfuil sé nó sí ar saoirse go neamhdhleathach agus 
féadfaidh	sé	nó	sí	an	duine	sin	a	thabhairt	chuig	an	áit	ina	gceanglaítear,	de	réir	dlí,	é	nó	í	
a choinneáil.

Breithniú a dhéanamh i dtaobh ordú parúil duine atá ar saoirse go neamhdhleathach a 
chúlghairm

36. (1) I gcás go ngabhfar duine faoi alt 35,	tabharfaidh	Seirbhís	Phríosúin	na	hÉireann	fógra	
don Bhord gur gabhadh an duine a luaithe is indéanta ina dhiaidh sin.

 (2) I gcás go dtabharfar fógra don Bhord faoi fho-alt (1)	gur	gabhadh	duine,	déanfaidh	an	
Bord,	a	luaithe	is	indéanta	tar	éis	dó	fógra	a	fháil	amhlaidh,	breithniú	i	dtaobh	an	ceart	
an t-ordú parúil a bhaineann leis an duine a chúlghairm de bhun alt 33.

CUID 4

ilghnéitheach

Leasú ar an Acht um Cheartas Coiriúil, 2007

37.	 Leasaítear	alt	25(8)	den	Acht	um	Cheartas	Coiriúil,	2007—

	 	 (a)	 i	mír	(b),	trí	“i	bpríosún,”	a	chur	in	ionad	“i	bpríosún,	nó”,

	 	 (b)	 i	mír	 (c),	 trí	 “den	Acht	um	Dhlínse	Choiriúil,	1960,	nó”	a	chur	 in	 ionad	“den	an	
tAcht	um	Dhlínse	Choiriúil	1960.”,	agus

  (c) tríd an mír seo a leanas a chur isteach i ndiaidh mhír (c):

  “(d) atá an duine lena mbaineann arna scaoileadh saor ar parúl de réir bhrí 
an Achta Parúil, 2019.”.

Leasú ar an Acht um Chlúmhilleadh, 2009

38.	 Leasaítear	alt	17	den	Acht	um	Chlúmhilleadh,	2009—

  (a) i bhfo-alt (2)—

	 	 	 (i)	 i	mír	(w),	trí	“sa	Stát,	nó”	a	chur	in	ionad	“sa	Stát.”,	agus

   (ii) trí na míreanna seo a leanas a chur isteach i ndiaidh mhír (w):

  “(x) go ndearnadh é i gcúrsa breithniú arna dhéanamh ag an mBord Parúil ar 
na nithe seo a leanas—

	 	 	 (i)	 iarratas	ar	pharúl,	nó

	 	 	(ii)	 ordú	parúil	a	athrú	nó	a	chúlghairm,

	 	 	 i	gcás	go	mbaineann	an	ráiteas	leis	an	mbreithniú	sin,	nó

	 	 (y)	 go	raibh	sé	i	mbreith	ón	mBord	Parúil,	nó	i	bhfógra	faoi	bhreith	den	sórt	
sin,	de	bhun	an Achta Parúil, 2019	nó	de	bhun	ordú	parúil.”,

   agus

  (b) tríd an bhfo-alt seo a leanas a chur isteach i ndiaidh fho-alt (3):

	 “(4)	 San	alt	seo,	tá	le	‘iarratas	ar	pharúl’	agus	‘ordú	parúil’	na	bríonna	atá	leo	san	
Acht Parúil, 2019.”.

Leasú ar an Acht um Cheartas Coiriúil (Fianaise Dlí-Eolaíochta agus Córas Bunachair 
Sonraí DNA), 2014

39. Leasaítear alt 31(1)(a) den Acht um Cheartas Coiriúil (Fianaise Dlí-Eolaíochta agus Córas 
Bunachair	Sonraí	DNA),	2014—

	 	 (a)	 i	 bhfomhír	 (ii),	 trí	 “den	Acht	 um	Dhlínse	Choiriúil,	 1960,”	 a	 chur	 in	 ionad	 “den	
Acht	um	Dhlínse	Choiriúil,	1960,	nó”,	agus

  (b) tríd an bhfomhír seo a leanas a chur isteach i ndiaidh fhomhír (ii):

   “(iia) go ndéantar an ciontóir a scaoileadh saor ar parúl de réir bhrí an 
Achta Parúil, 2019,	nó”.

Leasú ar an Acht um an Dlí Coiriúil (Cionta Gnéasacha), 2017

40.	 Leasaítear	alt	58(7)	den	Acht	um	an	Dlí	Coiriúil	(Cionta	Gnéasacha),	2017—	

	 	 (a)	 i	mír	(b),	trí	“i	bpríosún,”	a	chur	in	ionad	“i	bpríosún,	nó”,

	 	 (b)	 i	mír	(c),	trí	“den	Acht	um	Dhlínse	Choiriúil,	1960,	nó”	a	chur	in	ionad	“den	Acht	
um	Dhlínse	Choiriúil,	1960.”,	agus

  (c) tríd an mír seo a leanas a chur isteach i ndiaidh mhír (c):

  “(d) atá an duine lena mbaineann arna scaoileadh saor ar parúl de réir bhrí 
an Achta Parúil, 2019.”.

Leasú ar an Acht um Cheartas Coiriúil (Íospartaigh na Coireachta), 2017

41.	 Leasaítear	alt	8	den	Acht	um	Cheartas	Coiriúil	(Íospartaigh	na	Coireachta),	2017—

  (a) i bhfo-alt (2)(m)—

   (i) trí na fomhíreanna seo a leanas a chur isteach i ndiaidh fhomhír (iv):

	 	“(iva)	aon	iarratas	ar	pharúl	arna	dhéanamh	ag	an	duine,

  (ivb) aon chás ina scaoiltear saor an duine ar parúl agus aon choinníollacha 
a bheidh ag gabháil le scaoileadh saor den sórt sin a bhaineann leis an 
íospartach,	agus”,

    agus

	 	 	(ii)	 i	bhfomhír	(v),	 trí	“i	gcoimeád,	a	bheith	scaoilte	saor	go	sealadach	as	príosún	
faoi alt 2 nó 3 d’Acht 1960 nó a bheith ar parúl” a chur in ionad “i gcoimeád nó 
a	bheith	scaoilte	saor	go	sealadach	as	príosún	faoi	alt	2	nó	3	d’Acht	1960”,

   agus

  (b) tríd an bhfo-alt seo a leanas a chur isteach i ndiaidh fho-alt (8):

	 “(9)	 San	alt	seo,	tá	le	‘iarratas	ar	pharúl’	agus	‘parúl’	na	bríonna	atá	leo	san	Acht 
Parúil, 2019.”.

cd.4 a.39

